A  është KESH-i Korporatë Energjitike Shqiptare?
Në fakt  KESH-i nuk ka qënë gjatë tetë viteve Korporata Energjitike Shqiptare, por ka qënë Korporata Energjitike Socialiste (KES). Nuk do shumë mund  dhe mënd për të ardhur në këtë përfundim. Hidhni një sy punonjësve të kësaj korporate. U realizua një spastrim politik aq i imët sa që  KESH-i administrohej në këta vite nga barku i Shën Mërisë, pra nga militantë socialistë në çdo qelizë të tij. Specialistët me bindje politike të ndryshme dhe specialistët pa bindje politike u larguan nga KESH-i. Veprimi më i shëmtuar i drejtuesve të KES-it është diferencimi në pagesë i energjisë nga qytetarët. Militantët ose paguanin shumë pak ose aspak, ndërsa qytetarët pa bindje politike paguanin fatura të fryra aforfe që shkonin sa dy pensione bashkë. Të njëjtat fatura apo gjoba kanë paguar edhe qytetarët me bindje të ndryshme nga ato të drejtuesve të KES-it. 

Të gjorët qytetarë nuk gjenin asnjë derë ku të trokisnin për t’u ankuar nga grabitjet e KES-it! Edhe avokatët u këshillonin të mos shpenzonin para kot gjyqeve, sepse kontrata tip e hartuar penalizonte vetëm klientët e KES-it. 

Ndërsa po t’u hedhësh një sy faturave të pagesës së energjisë nga bizneset gjatë 8 viteve vëren se diferencimi politik dhe vjedhja nga punonjësit e KES-it është skandaloze. Biznese të tëra të biznesmenëve afër pushtetit të ikur nuk paguanin fare ose paguanin fatura qesharake. Ndërsa të tjerët paguanin faturat edhe për vete edhe për të parët. Kur para një viti i kërkuam publikisht KES-it të sillte listat e klientëve të tij për t’i publikuar falas në gazetë, KES-i heshti. Heshti sepse një akt i tillë transparence do të nxirrte në dritë të diellit të palarat. 

KES-i është sjellë me qytetarët në mënyrën më arrogante. Asnjë paralajmërim për rritjen e orëvë të 

territ. As një lajmërim për ndryshimin e orarit të ndërprerjes së energjisë. Kur kemi shkruar se qytetarët lusin Zotin që dielli të mos bierë në dorë të KES-it, kemi  patur parasysh arbitraritetin e kësaj ndërmarrjeje publike që tallej dhe vepronte me përbuzje ndaj publikut. Vendimi i qeverisë së ikur për të furnizuar me energji elektrike zyrat e pushtetit në qendër dhe rrethe , ndërsa qytetet zhyteshin në errësirë tregoi shkallën e zvetnimit të asaj qeverie. Edhe më qesharak u bë KES-i kur tre muaj para zgjedhjeve parlamentare të tre korrikut u dhuroi qytetarëve shqiptarë 24 orë energji, duke i fyer qytetarët me trajtimin si qënie me kujtesë sezonale, gjë që nuk funksionoi. Këto shembuj që sollëm tregojnë më së miri se KESH-i nuk ka qënë asnjëherë KESH, por thjesht KES. Qeveria e re duhet ta kthejë në KESH, duke kryer një reformë të thellë, natyrisht jo duke zëvëndësuar një palë militantë me militantë të tjerë, por duke emëruar në KESH specialistët më të mirë dhe të ndershëm pa asnjë dallim partiak. Atëherë do të kemi vërtetë Korporatë Energjitike Shqipatare, pra KESH dhe jo KES.







Yzedin Hima 

Sindroma e shefit të kuadrit


Në këtë verë të lagët në qytet u shfaq një specie e çuditshme, e cila pothuajse e bëri zap tërë qytetin, skota e shefave të kuadrit. Në çdo kafene me tre- katër tavolina gjenden 2-3 persona të cilët kryejnë në ato tavolina punën e shefit të kuadrit. Në klubet e periferisë këto qenie marrin përsipër të bëjnë kuadrin për kopshtet e lagjes, qendrat shëndetsore, rojet e pyllit dhe duke ardhur drejt qendrës së qytetit kompetencat e kuadrovikëve rriten së tepërmi: plotësohen lista për veshje dhe zhveshje policësh, emërime në stafin e drejtimit të komisariatit të policisë, doganës, tatim – taksave, punëtorëve të mirmbajtjes së rrugëve, faturistëve të KESH-it etj. 

Në një tavolinë mu në mes të qytetit shfaqet çdo ditë shefi  i shefave të kuadrit, kuadroviku i fytyrës së vrerosur, të cilit nuk i qesh fare nuri as kur emëron ,  as kur ç’emëron  drejtorë ndërmarrjesh, drejtorë institucionesh, drejtorë drejtorishë. Një ndihmës i tij i imët që thuhet se nuk i ka dhembur kurrë koka sa që edhe vetë nuk është i sigurtë nëse mbi supe ka vërtetë kokë apo ndonjë  bidon bosh, miraton me zë të lartë veshjet dhe zhveshjet, emërimet dhe pushimet e shefit të madh të kuadrit të qytetit. Në tavolinën e tyre nuk mund të afrohet çdokush. Aty gjendet zyra qendrore e kuadrit të qytetit, qarkut dhe më gjerë. Ndodh rrallë, kur për mungesë vigjilence, ndonjë person afrohet tinëz për të mësuar të rejat e fundit. Syte e tij shprehin një dëshirë të ethshme për të mësuar për fatet e zyrtarëve, për fatin e qytetit. Disa thonë se një person i tillë po bën para duke ua shitur informacionet të interesuarëve. Kur kalojnë në rrugë shefat e kuadrit nuk flasin më të parët. Ata presin që qytetarët vartës t’i përshëndesin. Në krahë të tyre shpesh gjenden të sapoemëruarit prej tyre si drejtorë, shefa komisariati, e përgjegjës sektorësh. Një  prej të emëruarëve del ende pa gdhirë mirë pa asnjë dyshkë në xhep. Jo se nuk ka, por se nuk është e nevojshme të fusë më dorën në xhep: i paguajnë birrën, pepsin, gazetën , madje edhe paqetën. Një hallexhi i pagoi lekët e ilaçeve te farmacisti. Të gjithë i thërrasin drejtor. Ai nuk i kundërshton kurrë, sepse bash kuadroviku i fytyrës së vrerosur  e ka shpallur drejtor fuqiplotë. 

  “Zyrat”  mobile të kuadrit hapen rreth orës tetë të mëngjesit dhe aty nga ora 14 00 mbyllen për t’u hapur sërish rreth orës 17. Nga ora 22 mbaron dita e lodhshme e punonjësve të zellshëm të kuadrit. Nëse të qëllon të kalosh pranë këtyre zyrave do të dëgjosh lloj-lloj të dhënash biografike për kandidatët dhe rivalët e tyre..  Fjalët më të rëndomta që dëgjon janë qëndrestar, miting, numërues.

Zvarritja e ndërrimit të pushtetit pas zgjedhjeve të tre korrikut e zhvendosi punën e kuadrit nga zyrat drejt kafeneve- zyra. Madje edhe ata, shefat e kudrit prej vërteti nisën të ulen pranë tavolinave ku bëhet kuadri. Nuk u rrihet më në zyra. Puna në zyrat e tyre komode me kondicionerë, dosje, zarfa dhe vula u duket krejt pa vlerë para këtyre zyrave mobile të kuadrit. Madje disa prej tyre kanë bërë kohët e fundit emërime drejtuesish sipas skemës së zyrës mobile të kuadrit.

Zot i madh, çfarë boshllëku do të krijohet në qytet kur këto “zyra” ku gatuhet kuadri të pushojnë së egzistuari! 






Yzedin Hima

Shpirti i keq i mohimit

Shprehja e mendimit kundër për një problem  është shfaqje e demokracisë. Është ky mendim kundër që të detyron ta shqyrtosh me vëmendje mendimin tënd, të bën të ndreqësh ç’mund të ndreqësh para se ta vësh atë në jetë.


Është ndryshe kur këtë mendim kundër e shpreh para kohe, nisur thjesht nga paragjykimi se ai duhet  kundërshtuar për t’u kundërshtuar, sepse nuk është mendimi yt dhe ty nuk të “takon” ta vlerësosh nga pozita të drejta.


Kjo më kujton një anekdotë popullore, që e përshtatur, merr këtë domethënie:


- Unë mendoj…

 
- Jam kundër.


- Po prit njëherë, kundër kujt je ti?


- Kundër mendimit tënd.


- Po ku e di t’i cili është mendimi im?


- Cilido që të jetë ky mendim, meqë është mendimi yt, unë jam kundër.


Ky mendim kundër është shprehja më tipike e shpirtit të keq të mohimit.


Ky qëndrim kundër është shfaqur hapur nga opozita e re e majtë, para aprovimit të qeverisë Berisha. Pse ndodh kështu? Apo pse humbën në zgjedhje? Pse ky paragjykim?


Le të presin aprovimin e qeverisë, le të diskutojnë programin e parashtruar nga kjo qeveri, pastaj le të shprehin mendimin kundër për aspekte të veçanta të këtij programi. Por jo këta opozitarë, do të jenë kundër kësaj qeverie dhe kundër programit të saj, se janë kundërshtarë politikë, se e quajnë qeveri jolegjitime edhe pse me votat e popullit fitoi aleanca e djathtë, pa aleatët e rinj, shumicën që e lejonte ta formonte qeverinë.


Se këta deputetë të majtë janë kundër  strukturës së re të qeverisë. Nuk u vjen mirë shkurtimi i ministrive, pasi kështu u rrezikohen njerëzit e punësuar prej tyre. Por PD dhe aleatët e saj e shprehën  hapur në programin elektoral se do t’i shkurtonin ministritë, se një pjesë e tyre u krijuan nga socialistët për të kënaqur orekset e aleatëve të tyre, paçka se buxheti u rëndua tej mase. Po kjo as që i shqetësoi fare. Ishin taksapaguesit shqiptarë ata që do të përgjigjeshin për këto fonde të reja shtesë të buxhetit. Kurse qeverisja e djathtë mendon për një qeveri të manovrueshme, qeveri shërbimi, siç e kanë disa vende të tjera edhe pse më të mëdha se vendi ynë. 


Një nga kundërshtitë e tjera, paksa groteske, është edhe ajo që lidhet me kodin zgjedhor. A s’ishin të majtët që e zvarritën përmirësimin e këtij kodi deri në kalendat greke dhe që u desh ndërhyrja disa herë e ndërkombëtarëve që t’i bindnin këta të majtë që ta aprovonin atë kod ashtu siç u zbatua, duke mbajtur të patundur edhe fenomenin Dushk? Ishte ky shkak që e detyroi Berishën që të propozonte përputhjen e votave të deputetëve me proporcionalin, që të shmangej ky Dushk. Po ku dëgjonin të majtët?! Dhe PD iu përgjigj Dushkut me Dushk. Dhe tani që e panë veten në opozitë e ngrejnë zërin lart dhe kërkojnë ngritjen e një komisioni verifikimi të “manipulimit” që na i paska bërë e djathta këtyre votimeve të fundit!


Nuk duhet të harrojnë këta të majtë se një nga deklarimet e Sali Berishës është edhe problemi i përmirësimit të kodit zgjedhor, të pajisjes me kartat e identitetit të të gjithë qytetarëve që të mënjanohet një herë e përgjithmonë problemi i listave dhe i çertifikatave, për të cilat akuzohet me pa të drejtë e djathta, kur ajo nuk kishte mundësi reale të sillte çregullime të kësaj nayre. Këto të vërteta jo vetëm populli i di, por i ka deklaruar dhe po i deklaron edhe sot e kësaj dite kryetari i LSI-së Ilir Meta.


Dhe maskarada u duk fare qartë në seancën e parashtrimit nga Kryeministri Berisha  të programit të qeverisë, me krijimin së pari të të ashtuquajturës shkelje të rregullores së Kuvendit nga Kryetarja Jozefina Topalli se gjoja ajo u paska mohuar atyre të drejtën e fjalës. Shprehje e këtij bllofi të ri të të majtëve u shfaq me rifillimin e seancës nga deputeti Namik Dokle. Dhe kur Kryetarja sqaroi të pranishmit se fajtor ishin vetë socialistët që listën e diskutantëve në vend që ta sillnin në orarin e caktuar, e sollën vetëm në orën 20.00, edhe pse ajo listë me dy-tri përjashtime ishte anonime, pa patur nënshkrimin e kryetarit të grupit parlamentar. Dhe Kryetarja për të shmangur këtë shkelje të qëllimshme të socialistëve, që të justifikonin largimin e tyre nga seanca, i pranoi ato lista pyetjesh.


Pas këtij shpjegimi, deputeti Dokle, i mbetur me gisht në gojë, nuk reagoi për replikë siç e ka zakon të shprehet.


Të pabesueshme nga dëgjuesit ishin diskutimet kundër të deputetëve socialistë, që i ngjanin të bërtiturat e hajdutit kur thërret “kapeni hajdutin”. Disa nuk ishin tjetër veç diskutime letrare pa patur në themel asnjë të vërtetë apo argument.   


Hiqni dorë nga shpirti i keq i mohimit, se  nuk do të keni të mirë! Populli e beson ndryshimin dhe ky ndryshim do të vijë, doni apo s’doni ju.

Agim Mehqemeja

S’ka gjë më mjerane se sa të vijë turp nga vendi yt

E shkëputa këtë sentencë nga një shkrim i zotit Anastas Pjetri botuar në gazetën “Lajmëtari i Beratit” të datës  5 shtator. 


Nuk kam ndër mend të analizoj  shkrimin në fjalë, as shkrimet  e tjera të Z. Pjetri. Ato i kam ndjekur dhe i kam lexuar vazhdimisht. E kam respektuar dhe e respektoj për shqetësimet, sipas një këndvështrimi, që, ai me guxim, si intelektual, nuk ngurron t’i shprehë pubilikisht.


 Se ka dhe intelektualë që i ndiejnë, i vërejnë mangësitë e qeverisjes, përballen çdo ditë me to dhe jo vetëm nuk janë oponentë, as opozitarë me qeverisjen, por heshtin, “ç’më duhet mua të përzihem, këto janë punë të qeverisë”- thonë këta.


Sigurisht qeveria ka detyrat e veta, ka dhe institucionet e saj të ngarkuara për të drejtuar dhe administruar më mirë detyrimet ndaj qytetarëve. Po detyrimet janë  të shumta dhe lindin vazhdimisht. Sa plotëson njërën, shfaqet tjetra. Kërkesat e shoqërisë janë vazhdimisht  në rritje. Vetë shoqëria, qytetarët duhet të mësohen të zbatojnë ligjin, të respektojnë normat më elementare të moralit që rregullojnë marrëdhëniet midis njerëzve. T’i japim një pamje të re qytetit tonë.


Shkaku i këtij shkrimi është fakti se një apo dy ditë para se të dilte numri i fundit i gazetës e ndjeva  veten të turpëruar  për qytetin tonë në sy të të huajve, e ndjeva veten vërtet mjeran, si e thotë z. Pjetri.


Kisha kaluar Urën e Goricës, drejtuar nga qendra. Buzë lumit,  në trotuar, dy grupe jo shumë larg njëri-tjetrit, të huaj ishin, po vinin përballë nesh. Grupi i parë po ecte disi i pasigurtë, herë ngrinte njërën këmbë, herë këmbën tjetër dhe shmangeshin sa majtas-djathtas a thua se po shkelnin në një “zonë të minuar”.


Fillimisht vura re së largu se dy pjesëtarë të grupit, që ishte disa metra  më larg të parit, po fotografonin pamje nga Mangalemi dhe Kishën e Shën Mëhillit, dy nga perlat e qytetit tonë. Kur u kryqëzuam me grupin e parë, njëri nga pjesëtarët e këtij i drejtohet me zë të lartë në gjuhën e vet grupit të dytë duke ia bërë me shenjë që të fotografonte vendin që unë e quajta “zonë e minuar”, por edhe një “diçka” tjetër.


Shtanga kur zbulova se “zona e minuar” paskësh qenë  grumbulli i bajgave të freskëta në mes të trotuarit, kurse diçkaja tjetër ishte puseta pa kapak në buzë të trotuarit.


E ndjeva veten kaq në siklet dhe nga të krekosur e me dinjitet që pretendoja të parakalonim, ula kokën dhe tamam mjeran, të turpëruar para të huajve, vazhduam rrugën drejt qendrës. Dhe pse ka filluar të fryjë era e globalizmit, ne të vjetrit e kemi dobësi patologjike krenarinë për qytetin tonë dhe do të ishte  fyerja më e rëndë që në aparatin e të huajit të regjistrohet Berati qyteti i bashkëjetesës së “perlave me bajga”.


Që në atë çast mallkova kafsharin që nuk i kishte lidhur kalit pas bishtit një nga ato qeset që, detyrimisht disa dekada më parë, luanin rolin e oturakut për fekalet e kalit.


Mallkova veten që kam heshtur kur me dhjetëra herë kam vërejtur shkelje të normave të sanksionuara me ligj: ujëra të zeza pesë metro larg ku luajnë fëmijët e kopshtit, trajtimin e sendeve ushqimore që i mbulon pluhuri i makinave me grimca fekalesh, ushqime të skaduara...


Mallkova të gjithë bashkëqytetarët e mi intelektualë që për ditë i shoh pranë tavolinave të lokaleve ( që kanë pushtuar trotuaret), dhe me orë të tëra debatojnë për politikë, merren me politikanët dhe politikat pa u bërë merak për kazanët e plehrave, as për pellgjet me ujë, që drejtuesit e veturave, çunakët e “dehur” shkulen së qeshuri kur uji i pellgjeve vadit  qytetarin dhe trotuarin.


Mallkova punonjësit e thjeshtë të bashkisë (të ashtuquajtur kinse shërbëtorë të popullit), jo krerët vendorë se ata lëvizin me vetura e s’mund të shohin gjithçka, ata që kalojnë me këmbë buzë rrugës dhe shohin vazhdimisht puseta sot me kapakë, nesër pa kapakë, përsëri me kapakë, nesër pa kapakë si një perpetuum mobile që s’i dihet fillimi as mbarimi, por që mbushin diku ndonjë magazinë hekurishtesh të ndonjë firmë “g, g” firma   “grabitje  gabi”.


Ndërkaq autoritetet me të gjitha përpjekjet nuk po ia zbulojnë dot selinë. Deri kur kështu?!


Tani ka ardhur koha që çdo prapësije t’i vihet emri.


Të luftojmë frontalisht për një mentalitet të ri, për një kulturë të vërtetë demokratike, larg mendësive partiake.


Është në dorë të të gjithëve, si dhe e pushtetit vendor, është në nderin e tij, të zgjohet nga gjumi për t’u shkundur e të ndjekë me përgjegjësi të gjitha problemet e komunitetit e me transparencë të plotë.


Është detyrë e qytetarëve, veçanërisht e intelektualëve të mos heshtin kur s’duhet të heshtin, të mos ankohen kur s’duhet të ankohen.


Është kjo e vetmja rrugë që të ndryshojmë pamjen e qytetit tonë e të mos e ndiejmë veten mjeranë e të turpëruar as ndaj njëri-tjetrit, aq më pak nga vështrimi i të huajve. Fatmir Berati

Publikim i ri: “Guida Ekonomike” 

e Qarkut te Beratit - nje shans i humbur

Nga Martin Heusinger/ Enkeleda Olldashi
Ishte nje projekt per t’u vleresuar dhe shume i rendesishem, po ashtu edhe entuziazmi diten e promovimit. Duke nisur nga e hena, 05.09, OJQ-ja ARZH ka nxjerre nga shtypi dhe shperndan 1000 kopjet e “Guides ekonomike” e para per rajonin e Beratit. Edhe kesaj radhe mbeshtetja nuk erdhi, siç mund te pritej, nga Dhoma e Tregtise dhe Industrise Berat, por (per here te fundit?) nga fondacioni SOROS. Siç ka ndodhur shpesh, donatori do ta pranoje kete rezultat te shtypur ne leter pa ushtruar edhe kritiken me te vogel, sepse per SOROS ka rendesi qe parate u shpenzuan. Kush brohoret: “Po, edhe ne kemi tashme guiden tone ekonomike”, dhe e interpreton kete si nje shenje progresi, nuk deshiron te kuptoje se nuk eshte e veshtire te shpenzosh shuma te medha parash, pa arritur asnje progres. Por edhe autoret e ketij libri e kane vete te qarte se me kete guide, “te parin e ketij lloji per Beratin”, nuk arriten t’ia bejne fora, sikurse edhe shprehen ne fjalen mbyllese.
Dhe per te korrur falenderimet e premtuara te autoreve per sugjerime per permiresim, por per me teper, per te reduktuar deficitet ne nje botim te dyte te ardhshem te “Guides ekonomike”, e ndiejme per detyre te ushtrojme kritikat e meposhtme. 

Nje “Guide ekonomike” nuk eshte nje produkt i rendomte. Per me teper nuk eshte vetem fjala per te “prodhuar nje liber”, por per ta bere ate qe te permbushe qellimet e tij dhe per me teper me nje koncept te qarte. 


Fjala pershendetese e bashkeautores Qamile Gishti, ARZH Berat, i drejtohet “mbare publikut si dhe institucioneve te pushtetit vendor dhe te shoqerise civile”. Mbase eshte pak heret per te gjykuar mbi perhapjen e kesaj guide tek keta aktore. Por eshte i pakuptueshem fakti pse autorja le jashte vemendjes pikerisht ndermarrjet private si grupe te synimit, ne fund te fundit, nuk behet fjala per nje guide konsumatori. Mbase kemi te bejme ketu me nje harrese te rendomte, por mbase edhe me nje dorezim perballe mosinteresimit nga shume biznese per te kontribuar ne suksesin e kesaj guide qofte edhe me nje reklame ose informacion te vogel. Po keshtu, perzgjedhja e ndermarrjeve “me te rendesishme” te kujton nje katalog reklamash ne vend te nje publikimi serioz te financuar nga institucione publike, qe ne interes te ketij i ve shume rendesi informacionit te plote (p.sh. nje sygjerim do te ishte: “50 ndermarrjet me te ardhurat me te larta ne rajon”). Por ne kete guide ekonomike duket se zene vend vetem ato me “kryesoret”, qe per efekte reklamimi mund edhe te kene dhene nje shperblim, ose ato qe kane lidhje te forta familjare. Keshtu p.sh. kapitujt me te rendesishem te nje guide ekonomike, prezantimi i bizneseve me te medha ne rajon si dhe i mallrave kryesore te import-eksportit, zene nje vend minimal ne kete publikim (madje te fundit jane lene fare pas dore). Kjo nuk tregon gje tjeter perveç se me kete publikacion jemi ende shume larg nje “Guide ekonomike” te suksesshme si rezultat i nje bashkepunimi rajonal dhe nje ndarjeje pune profesionale. 


Megjithese nje guide duhet te sherbeje si orientim, vihet re se pergjate gjithe publikimit mungon nje strukture dhe nje panorame e qarte! Gjithçka eshte ngjeshur bashke, mjafton qe ne veçanti permbajtjet te mos kundershtojne njera-tjetren. Fotografi te vendosura pa perzgjedhje dhe pa komentar, informacione statistikore bashke me planifikime strategjike dhe aktualizime te mundshme nuk jane bere para fundit te redaktimit. Programe politike e fryjne ne menyre artificiale numrin e faqeve. Ne pjesen ekonomike injorohet turizmi (i cili nga autoret konsiderohet vetem si nje mbartes i zhvillimit sociokulturor te rajonit), dhe me nje shkrim nga autore te tjere i lihet nje kapitull ne fund te publikimit ne fjale. Kjo eshte krejtesisht ne kundershtim me strategjine e zhvillimit te qarkut te Beratit. Ne fakt, nje pjese e mire e shkrimeve te kesaj guide jane botuar me pare diku tjeter dhe nuk jane shkruar prej vete autoreve. Dhe keto kontribute ne shkrim apo foto nga autore te tjere jepen pa dhene burimin e sakte ose dhe udhezime rreth te drejtave te autorit – nje praktike normale kjo ne Shqiperi, por jo nga ato praktika qe çojne drejt te ardhmes. Dhe se fundi, te krijohet pershtypja se autoret jane nisur nga nje skeme standarte, kapitujt jane zhvendosur dhe ndryshuar emrat, deri sa u arrit nje ndarje teper individuale dhe “specifike per Beratin” e permbajtjes, por nga ana tjeter edhe teper e ngaterruar. Ai qe thote me ironi se po keshtu mund te shprehesh edhe per vete jeten ne Berat, perpiqet te harroje se tek “Guida ekonomike” behet fjale per nje produkt per qellime informacioni dhe promovimi. Nese nuk plotesohet nje pretendim i tille, eshte me mire qe te kursehen shpenzimet dhe mundimet e kota. Ka promovim te mire dhe promovim te keq. Po keshtu nje liber nuk ka te njejten cilesi si nje tjeter, vetem se ne te pare duken pothuajse njesoj. 


Nje pershtypje te pergjithshme te kesaj “Guide ekonomike” mund te jape kapitulli “Demografia”, nese ajo ka per t’i kapercyer ndonjehere kufijte e ketij rajoni. Demografia ka per detyre te beje nje pershkrim te pergjithshem te popullsise dhe e ka vendin zakonisht ne fillim te nje publikimi te kesaj natyre. Ne kete publikim ky kapitull pa asnjefare argumentimi eshte vendosur ne fund te librit dhe, me e bukura, nuk ka asnje te dhene mbi popullsine, por te dhena natyrore dhe gjeografike per rajonin e Beratit. Pra, mungon çdo lloj informacioni demografik. Per kete lexuesit i duhet te siguroje publikime te tjera, gje qe p.sh, per investitore potenciale do te thote nje mundim me i madh. Nje gabim ky qe mund te ishte evituar. 


Mungese profesionalizmi tregon edhe rezultati grafik i librit. Kur ka financime ne dispozicion dhe shtypja eshte bere e nje cilesie te mire, pse nuk iu dhane materialet nje agjensie grafike profesionale per te arritur nje paraqitje me te mire dhe me serioze? Nga 13 fotografite qe mbimbushin kopertinen vetem 5 kane te bejne me Beratin. Po ashtu, nje perspektive e Mangalemit me debore mund te jete diçka e veçante per vendasit, por per “efekte promovimi” te librit e pavlere. Edhe te dhenat statistikore, per te cilat autoret jane kaq krenare nuk jane pergatitur nga ana grafike, diagrame te kuptueshme dhe grafike informative mungojne plotesisht, vetem rralle eshte bere e mundur pergatitja e tyre ne tabela te thjeshta. Per keto arsye per ne kjo “Guide ekonomike” nuk eshte e pershtatshme per prezantimin e rajonit nga jashte. Edhe struktura e saj nuk mund te jete shembull per rajone te tjera ne Shqiperi. Nje rajon me potenciale te theksuara turistike duhet qe t’i theksoje ato, sepse kjo do te fliste per nje cilesi te larte te jeteses ne rajon dhe kjo ka ndikim te larte per gjykimin e ndermarrjeve te reja per vendosjen e pikave te tyre te reja te investimeve. Megjithese libri ka rreth 200 faqe, mungon komplet nje pershkrim i infrastruktures publike, gje qe eshte me rendesi te madhe ekonomike. 


Ne rastin me te mire kjo “Guide ekonomike” mund te arrije nje jehone pozitive brenda rajonit, megjithese edhe ketu ka mjaft vend per kritike. Nje guide e mire ekonomike, e aktualizuar, rregullisht, padyshim, qe e gjalleron rajonin. Me shume transparence ne jeten ekonomike te Beratit duhet te kete nga ana e bizneseve te vendosura ne rajon. As Dhoma e Tregtise dhe Industrise dhe as OJQ-ja ARZH nuk ia ka arritur te fitoje gatishmerine e tyre per te bashkepunuar, gje qe eshte si ne interesin e tyre ashtu edhe ne ate publik. Eshte tjeter kapitull se cilat jane shkaqet pergjegjese per nje gje te tille. Por prodhimi i nje guide ekonomike eshte nje shans per te sjelle ne nje tavoline te rrumbullaket aktore rajonale me nje interes te perbashket,ne rastin e guides se re ekonomike per rajonin e Beratit, ky eshte tashme nje shans i humbur.


Nisur nga shkrimi i Martin Heusinger dhe Enkeleda Olldashit për Guidën ekonomike të qarkut të Beratit kërkova një kopje të kësaj guide dhe që në vështrimin e parë vura re se mungonin tregues thelbësore të cilët janë serioziteti i një botimi: emri i shtëpisë botuese, emri i shtypshkronjës ku është shtypur libri, emri i redaktorit, emri i korrektorit letrar etj.


Është rast unikal në këtë botim ku emrat   e autorëve të librit janë edhe redaktorë të tij. 


Që në kopertinën e brendshme të këtij libri gjen gabime të tmerrshme drejtshkrimore që nuk i falen as një nxënësi të klasës së tretë fillore. Në libër, pa u ndalur në përmbajtjen e tij gjen botues, me të njëjtin mbiemër. Të krijohet përshtypja jo e këndshme se ky libër është një produkt familjar si bie fjala salca, turshitë apo vargjet e fiqve, ku çdo pjesëtar i familjes ka dhënë ndihmesën e tij.


Edhe më trishtues është fakti se ky libër është përgatitur nga një OJQ dhe mbështetur financiarisht nga Fondacioni “SOROS”. Me ç’duket krijimi i rrjetit të OJQ-ve në Shqipëri ka ndjekur formën e organizimit të klaneve familjare në Italinë e Jugut.

Y.Hima

Kisha e shën Mërisë!A duhet të mbajë emrin”Muzeu Ikonografik Onufri”?
Disa prej besimtarëve ortodoks kërkojnë që kisha e shën Mërisë në kalanë e Beratit e ndërtuar në shekullin e XVII-XVIII në kujtim të nënës së Jezu Krishtit që këtë vit ka mbushur 2005 vjet nga lindja e tij mos të quhet  “Muzeu Ikonografik Onufri”por “Kisha e fjetjes së shën Mërisë”. Këta besimtar shprehin respekt për Onufrin këtë piktor të madh që i bën nder kulturës sonë kombëtare por e shikojnë pa vend që kisha  e cila në vite ka shërbyer edhe si katedrale të mbajë emrin”Muzeu Ikonografik Onufri”.

Onufri është një nga piktorët më të mëdhenj të shek.XVI. Sipas thënieve të tij ai ka lindur në Berat më 12 qershor që është edhe dita e shën Onufrit. Ai është zbuluar si piktor në vitet ’40 nga një shkenctare Bjelloruse e quajtur Viktori Puzanova, fati i së cilës e bëri që të qëndronte në Shqipëri,pas një të kaluare që ka lidhje me revolucionin socialist në 1917 në Rusi. Onufri është përfaqësuesi më i rëndësishëm i pikturës pas bizantine në Shqipëri dhe më gjerë ai në krijimtarinë e tij paraqitet si një mjeshtër i madh dhe profesionalisht i kompletuar. Onufri mbante dhe fuksione kishtare(protopapa Neokastron). Ai ka krijuar në të gjthë territorin e Ballkanit duke filluar që nga Shqipëria qëndrore, Greqia veri-perëndimore, Maqedonia perëndimore dhe Rumania. Ai ka pikturuar afresket e kishave të “apostujve” në vitin 1547 dhe anargjrëve (pas vitit 1547) në qytetin e Kosturit, të kishave të shën Nikollës para vitit 1553 në Shelcan të Shën Epremtes(1553-54)në valësh.Ai gjithashtu ka bërë pikturat në kishat e Shpërfytyrimit më 1535 dhe Shën Nikollës 1535  ,në Zercë e Prilep dhe kasha në manastirin e Moldavicës në Moldavi (1537).  -E bërëm këtë përshkrim të shkurtër për Onufrin që dhe ju të nderuar lexues të gjykoni në se a duhet të mbajë emrin e Onufrit kisha e shën Mërisë e ndërtuar në qytetin e lashtë “Kala”? Lidhur me kërkesën që disa besimtarë ortodoks  të qytetit të Beratit bëjnë nëpërmjet gazetës “Lajmëtari”ne iu drejtuam njerit prej priftërinjve të kishës ortodokse at Petraq Simsia si një nga  përfaqsuesit  e komunitetit ortodoks në Berat.

INTERVISTË

At Petraqi, a e mbështesni ju kërkesën e disa prej besimtarëve ortodoksë në Berat që kisha e shën Mërisë në “Kala”mos të mbajë emrin’Muzeu Ikonografik Onufri”?

Bashkohem me kërkesën e këtyre besimtarëve dhe jam i të njejtit mendim me ta që kjo kishë të quhet”Kisha e fjetjes së shën Mërisë” dhe të jetë pronë e kishës ortodokse autoqefale d.m.th tu kthehet besimtarëve ortodoks dhe të kthehet në identitet.


A kryeni ju rite fetare të besimit tuaj në këtë kishë?

Ne kemi kryer rite në këtë kishë por për të bërë këtë ne duhet tu marrim leje drejtuesve të këtij institucioni pasi ajo është pronë e IMK dhe për këtë në 15 gusht që është edhe dita e shën Mërisë ne kryem rite në disa kisha por jo në këtë kishë.


A jeni penguar nga drejtuesit për të kryer aktivitetet tuaja fetare në këtë kishë?

Jo nuk mund ta them këtë. Gjithmonë jemi lejuar të kryejmë ritet e besimit tonë në këtë kishë por siç e thashë edhe më lart për të bërë këtë ne duhet t’i marrim leje drejtuesve të këtij institucioni gjë që për ne është njera anë e vështirësisë.


Pse mendoni se kjo kishë nuk duhet të mbajë emrin ‘Muzeu Ikonografik Onufri”

Onufri është një nga piktorët që i bën nder kulturës sonë kombëtare, por do të ishte mirë që emrin e tij ta mbante një institucion kultur ose shkolla e Mesme Artistike në Berat dhe jo kasha e shën Mërisë në qytetin e lashtë “Kala”pasi Onufri nuk ka qënë shenjt por një piktor i madh. Për këtë problem ne kërkuam edhe prononcimin e disa personaliteteve të kulturës në Berat, ku dy prej të cilëve piktori Agron Polovina njëkohësisht i drejtorisë së kulturës në Bashkinë e Beratit dhe Kastriot Dervishi përgjegjës i galerisë së arteve “Eduard Lear”. Piktori Agron Polovina pyetjes sonë se a duhet që kisha e shën Mërisë në Berat të mbajë emrin “Muzeu Ikonografik Onufri”i është përgjigjur se: ”Qëllimi i autorëve në vitin 1985 për ta quajtur këtë objekt kishtar “Muzeu Ikonografik Onufri”është që të evidentojë dhe të ngrejë frymën e vërtetë që ka mbajtur në nivele të larta artin Ikonografik. Duke qënë se vetë kisha është një arkitekturë e shek. XVII-XVIII dhe në të ruhen vlera të veçanta të kulturës së Ikonografisë dhe objekte të tjera e shoh tepër të gjetur këtë muze nga më të veçantit dhe më të rrallit dhe se duhet të mburremi me këtë muze. Përsa i përket mënyrës së përdorimit duhet të gjenden kompromiset e nevojshme nga të dy palët”- përfundon z.A.Polovina.


Kastriot Dervishi përgjegjës i galerisë së arteve “Eduard Lear” për këtë problem është përgjigjur shkurt duke thënë se:-”Vendosja e emrit”Muzeu Ikonografik Onufri”është vlerësimi më i madh që mund ti bëhet këtij objekti kishtar.”


Për këtë problem ne morrëm edhe mendimin e Drejtorit të “Muzeut Ikonografik Onufri” z.Vladimir Skëndo, i cili u shpreh për gazeta “Lajmëtari” se : Është detyrë e institucioneve të tjera për të përcaktuar nëse duhet që ky institucion i kulturës Ikonografike të mbajë emrin “Muzeu Ikonografik Onufri”apo t’i kthehet emri ”Kisha e fjetjes së shën Mërisë”por ajo që dua të them është fakti se objektet me vlera të rralla në këtë muze nuk mund të ruhen dhe administrohen nga autoritetet kishtare pasi restaurimi dhe ruajtja e tyre kërkon specialistë të artit të kulturës Ikonografike gjë të  cilën autoritet kishtare e kanë të pamundur ta bëjnë”.


 I sollëm këto mendime te ju të nderuar lexues të gazeta “Lajmëtari” me qëllim që dhe ju të gjykoni nëse duhet që kisha të quhet “Kisha e fjetjes së shën Mërisë”apo “Muzeu Ikonografik Onufri”?

Në vazhdim të shkrimeve: “Punët nuk bëhen me të thënë, por me të dhënë”


Çadra duhet të lëvizë nga sheshi


Muaj e muaj më parë, thonë në prag të një viti të ri, dikush dha urdhër, apo miratoi, siç i thonë tani fjalës aprovoi, kërkesën e një qytetari për ta vendosur “çadrën” e makinave elektrike, në mes të sheshit  të qytetit sikur këtij sheshi, të vetmit për të qenë në qytet, nuk i dilnin veturat taksi dhe furgonët. Thonë se llafi qe vetëm për festën e Vitit të Ri, pastaj do t’i gjendej një vend tjetër, por, për çudi, te ne mjafton të fusësh këmbët  për të hyrë, se, sa për të dalë, harrojmë se ç’kemi thënë. Gjithashtu, thonë se ata që dhanë urdhër të vendosej çadra aty,  marrin dhe qira, që sipas të dhënave e të thënave  ia fusin buxhetit, por sa marrin dhe sa fusin në buxhet sagllam njeri nuk e di. Sido që të  jetë puna, ajo kryesorja është se ai vendim për ta vendosur çadrën aty në mes të sheshit, ku zë pamjen e dy  institucioneve me fasada të bukura e ka gjymtuar dhe shëmtuar sa s’ka ku të vejë më këtë shesh. A nuk mund të zhvendoset në një tjetër shesh; qoftë ky dhe në brendësi të ndonjë blloku  apartamentesh, ose diku në ndonjë periferi, në mënyrë që të gjallërohet jeta dhe andej nga “fundi” i qytetit? Në asnjë  mënyrë nuk jemi  as kundër lojërave të tilla, as kundër pronarëve të tyre dhe as atyre që e kanë dhënë lejen për të. Ne jemi kundër që një objekt i tillë, i vendosur në një vend të pastudiuar siç duhet, ose se nuk janë pyetur ata që merren me estetikën dhe dekorin e qytetit, të ngushtohet sheshi që dhe pa të, është i ngushtë, dhe tjetra të shëmtohet e vetmja qendër e madhe e qytetit. Me që jemi te sheshi i qytetit. A nuk ka ardhur koha që ky  të shtrohet me  pllaka si çdo shesh tjetër, i një qyteti për të qenë, aq më shumë ky qytet, që pritet të kthehet një qytet turistik për vetë vlerat historike dhe arkitektonike që ka. Dhe UNESKO duke parë se si  e mbajmë ne qytetin tonë të bukur e të pastër nuk do të mendohet kaq gjatë sa u mendua për Gjirokastrën. Ka ardhur koha që ato  “harta” plasaritjesh dhe shumëngjyrëshe asfalti, si dhe atyre gropave  që dallgëzojnë valë-valë, t’ia lëshojnë vendin pllakave të bukura e shumëngjyrëshe. Një ndërmarrje që prodhon dhe shtron pllaka ( ajo ka shtruar në gjithë Shqipërinë) e kemi. Bashkia ka dhe mund të sigurojë lekë për këtë punë. Le të mos harxhojë taksat e qytetarëve për vizita jashtë shtetit dhe për shpërblime e dreka e darka. Në qendër të vëmendjes duhet të ketë rregullimin e qytetit. Ky qytet ka shumë plagë që  duhen mbyllur. Po të ishin hedhur më me nikoqirllëk ato qindra miliona që Bashkim Finua i dha për zgjedhjet e 3 Korrikut, por që nuk e shpëtuan dot partinë e të korruptuarëve nga humbja, do të kishim zënë goxha vrima në qytet se ato lulishte që u bënë për t’i  parë kryetari i Socialistëve, apo kryetari i nderit, nuk e di se si do ta quajnë. Ata që kanë  për detyrë që të mendojnë për qytetin, nuk duhet të mendojnë e të shpresojnë vetëm nga Tirana, sepse Baçi i ka lënë arkat pa një lek, duhet të kollondrisen me vajin, taksat e tyre, e nuk janë pak taksat që mblidhen, por që nuk dorëzohen të tëra atje ku duhet e nuk përdoren atje ku duhen.

Mbi prodhimin e vajit të ullirit

Vjeshta eshte stina e vjeljes se shume frutave dhe gjithnje e me te shumte jane amatoret e prodhimeve  ushqimore gjenuine, qe ndaj boom-it te prodhimeve industriale vendase apo te importit parapëlqejne t’i bejne vete ato apo te pakten te ndjekin ecurin e procesit te realizimit te tyre.


Keshtu, vjeshta eshte stina e rrushit dhe si rrjedhoje edhe e berjes se veres, stina e ullirit dhe e berjes se vajit te ullirit, fikut dhe e reçelit te fikut e te tjera.


Qellimi i ketij shkrimi eshte te shpjegohet se çfare eshte dhe si behet vaji i  ullirit.


Dhe ajo qe eshte me e rendesishmja, nese ai qe shpesh ne gjejme neper njesite tregtare ushqimore, eshte apo jo vaj ulliri.


Neper etiketat e vajit te importit lexojme shpesh termin vaj extra i virgjer (extravergine) i ullirit.

Pra, cilat jane standartet evropiane te emertimit vaj i ullirit dhe vaj  extra i virgjer.

Vaj extra i virgjer i ullirit (VEVU)

C’do te thote VEVU?

Percaktohet VEVU vaji i dale nga shtrydhja e pare  e ullinjve nepermjet proceseve mekanike, pra, pa perdorur substanca kimike dhe aciditeti i tij (oleik) te mos kaloj 1%. Vetem ullinj te fresket te cilesise se pare, qe s’kane pesuar trajtim tjeter perveç larjes, ndarjes se gjetheve, centrifugimit dhe filtrimit.

Cili prodhim mund te tregtohet me emertimin  vaj i ullirit

Prodhimi me emertimin “ vaj i ullirit” mund te kete nje grade aciditeti deri ne 1,5 % dhe arrihet duke perzier vajin e ullirit te rafinuar me VEVU.


Vaj i ullirit i rafinuar quhet, ai vaj i virgjer i ullirit qe per difekte te renda nuk konsiderohet i konsumueshem dhe ka nevoje te kaloje ne nje proces industrial ku i hiqet acidi i tepert, aromat jo te kendshme duke u bere keshtu nje prodhim neutral si per shije ashtu edhe per ngjyre.


Ketij i shtohet nje perqindje e vogel vaj i virgjer i ullirit, i cili i jep pak arome dhe shije e tregtohet keshtu me emrin vaj i ullirit. 

Çfare tregon aciditeti i nje vaji?

Aciditeti tregon perqindjen e acidit oleik te nje vaji dhe eshte treguesi kryesor i cilesise. Sa me i larte te jete vlera e tij, aq me e ulet eshte cilesia e prodhimit.


Aciditeti, i shprehur ne acid oleik, mund te shtohet edhe si pasoje e neglizhences ne fazat e prodhimit, perdorimi i ullinjve shume te pjekur, koha e tejzgjatur midis vjeljes se ullirit dhe perpunumit te tij, moskujdesje ne perpunim.


Aciditeti nuk kuptohet ne shijen e vajit, por percaktohet vetem nepermjet analizave laboratorike. Prandaj nuk duhet te ngaterrohet me pickimin e lehte qe ne te kundert eshte tregues i freskise dhe aciditetit te paket ne vaj.

·


Nga se varet cilesia e nje vaji EVU?

Cilesia e vajit EV varet nga shume faktore.


Percaktuese eshte varieteti i ullinjve, zona e prodhimit, pra, kushtet klimatike dhe perberja e terrenit, aspekte qe ndikojne shume sidomos ne shijen dhe aromen e vajit.


Si cilesite e mira dhe te keqija varen nga faktore te ndryshem: gradacioni i pjekjes se ullirit, menyra e mbledhjes, koha dhe vendi i ruajtjes se ullirit, higjiena dhe  pastertia, teknologjia e nxjerrjes se vajit, ruajtja e vajit, koha dhe temperatura gjate nxjerrjes se vajit, trajtimet qe i behen bimes dhe tokes gjate vitit, shendeti i bimes dhe i kokrave te ullirit.

Cila eshte menyra me e mire e mbledhjes se ullinjve?


Ullinjte duhet te mblidhen ne graden e duhur te pjekjes. Duhet te orientohemi nga ngjyra e kokrres, e cila duhet te jete e ngjyrosur pjeserisht: ne kete menyre do te kemi nje vaj me cilesi dhe me nivelin me te vogel te aciditetit, me nje arome te madhe e te pelqyeshme. Menyra me e mire e mbledjes eshte ajo me dore ne menyre qe te vilet pa rene ne kontakt me token . Formula per nje vaj me te mire eshte : kokra te shendosha, qe pas vjeljes nga bima te bluhen menjehere.

Si ndodh procesi i prodhimit te VEVU?

Pasi jane trasportuar ne mulli kokrrat ndahen nga gjethja , gjithashtu lahen per te hequr papastertite e ngelura.


Pasi jane lare ullinjte, futen ne procesin e shtypjes, ku e gjithe kokra perfshire edhe zhapen e berthamen behen brume. Me vone vazhdohet me perzierjen e vazhdueshme qe i behet brumit me uje ne menyre qe te ndahet sa me mire vaji nga uji.


Nxjerrja e vajit behet me presion ose me centrifuge dhe çon ne ndarjen e tre komponenteve: ujit, vajit dhe “bersive” te ullirit, nese mund t’i quajme keshtu.

Sa ullinj duhen per prodhimin e nje litri VEVU?

Per te prodhuar nje liter vaj duhen mbi 5-6 kg ullinj. Temperatura optimale pergjate shtypjes se vajit duhet te jete rreth 28°: po te rritet kjo temperature, merret me shume vaj, por rrezikojme te ulim cilesine e vajit.

Sa rron VEVU ?

Eshte mire qe vaji te konsumohet brenda vitit te prodhimit edhe pse mund te konsumohet pa problem deri ne 20 muaj nga shtrydhja e tij.


VEVU permban substanca natyrore antioksiduese, te cilat e mbrojne nga prishja. Por me kalimin e kohes veprimi i tyre zbehet ose mund te shuhet nese nuk respektohen disa rregulla ne ruajtjen e vajit.. ne radhe te pare, vaji ruhet ne vende te fresketa e te thata, duhet te ruhet nga drita e drejteperdrejte  nga ajri dhe nxehtesia. I ftohti nuk krijon asnje lloj ndryshimi ne strukturen e vajit.

Arian Soraj
A do të bëhet rruga siç qe më parë?


Në lagjen “Donika Kastrioti”, në prag të një fushate, u shtrua rruga e lagjes dhe do thënë se u bë rruga më e mirë në tërë qytetin, kjo në saj të punës së mirë të firmës së ndërtimit të rrugës, por dhe të supervizorit që ndoqi punimet. Por që nukqe thënë që ta gëzojmë këtë rrugë të bukur e të mirë, të cilën e hijeshuan më shumë dhe plotësimi i trotuareve me pllaka si dhe  kompletimi i rrugës me pemë dekorative. Ka nja dy javë, që një firmë nga Tirana, nisi punimet për shtrirjen e kabllit të tensionit të lartë, 220 mijë, për të zëvendësuar atë ekzistuesin 6000-shin, në këtë mënyrë do të sigurohet ndriçim i pandërprerë dhe paluhatje tensioni. Ky investim, është i bankës botërore. Firma që e ka marrë përsipër është firmë e fuqishme, të paktën kështu duhet nga  makineritë që disponon dhe  me mënyrën e punës se si proçedon. Punëtorët e saj janë të ardhur nga Tirana, duket se i ka punëtorë stabël të sajët dhe të specializuar  për punën që bëjnë. Ato gërmojnë (në fakt e presin me makineri asfaltin e rrugës, më pas e gërmojnë me mjete të mekanizuara, këtu qëndron dhe e keqja e kësaj pune. Ndërsa firma punon që t’i  mbyllë sa më parë punimet, nga shpejtësia apo nga se nuk ka dijeni se ku është me tamëm halli i mëparshëm, si  ai i energjisë elektrike, si ai i telefonave dhe ai i ujit. Jo rrallë kanë këputur kabllin e korentit, gjë që nuk prish shumë punë, sepse do të zëvendësohet me të riun, krejt ndryshe qëndron puna me atë të ujit  që e la lagjen, një pjesë të saj, për orë të tëra  pa ujë, por sidomos me atë të këputjes së kabllit të telefonave, për gati 10 ditë dhe më shumë një pallat i tërë mbeti pa ndërlidhje telefonike, paçka se atë gjobën mujore, pikërisht  për këtë punë e paguajnë në rregull. E keqja është këtu, punimet e firmës duhet t’i ndjekin nga afër persona që i dinë se ku janë dhe sa thellë janë këto linja,  të tri ndërmarrjeve të ndryshme. Dhe kjo mbase do ë rregullohet, meraku i banorëve të lagjes është se pas punimeve, a do të  kthehet rruga në gjendjen e mëparshme (afërsisht   si në fillim), se për  t’u bërë siç qe kërkujt nuk i ha buza kulaç, mbasi shtresa e rrugës nga gërmimet me makineri të rënda dhe pa merak, e ka troshitur rrugën deri në mesin e saj. Një punonjës i bashkisë na tha: përpara se firma të fillonte punë, ka nënshkruar nëj kontratë, pikërisht për këtë punë. “Të presim  e të shpresojmë se e vetmja rrugë e mirë që u bë, do të jetë si në ditët e saja më të mira. Një tjetër gjë që duam të ngremë për këtë firmë të fuqishme, është se  mbase punëtorët e saj i paguan mirë bashkë me pagën u jep dhe siguracionet, ndërsa me punëtorët e marrë nga lagjja puna është krejt ndryshe, ata i paguan me 700 lekë në ditë dhe pa siguracione! Thua se dhe punëtorët nga Tirana vijnë për kaq lekë?! Ç’bën zyra e punës, përse i lë  të trajtohen si njerëz të dorës së dytë punëtorët vendas?

Pse gjithë kjo arrogancë tani?


Që me faturistët e KESH-it kemi patur tërë jetën (8 vjet telashe) tani që me siguri dhe atje duhet të bjerë bisturia për të lënë në punë vetëm duart e pastra, punët janë mahisur keq. Faturistët, të cilët e dinë se u duhet të lëvizin nga vendi e t’ua lëshojnë të tjerëve punonjës më të ndërgjegjshëm, për të hakmarrë as nuk begenisin që të vijnë të sjellin faturat. Në fakt ata duhet të kenë një datë fikse që të vijnë të shikojnë matësin dhe në prani të konsumatorit të bëjnë leximin e tij.  Jo vetëm që nuk e bëjnë këtë, por nuk sjellin as faturën, pa të cilën nuk të  pranon sporteli për të paguar konsumin që është shkruar apriori afërsisht sa muaji i kaluar, plus minus 10 kilovat. Kur shkon në zyrat e KESH-it, punonjësja e kompjuterit të thotë se kolegu i saj ka ardhur, por gjoja e tërë shkalla ose i tërë pallati nuk na paska qenë në shtëpi! Tani që  hajdutët e mëdhenj do të lënë  (në fakt i lanë karriget), duhet që dhe kushurinjtë e tyre, hajdutët e vegjël, duhet të bëjnë të njëjtën gjë. Nuk është luftë klasash apo bindjesh politike  heqja e të korruptuarëve nga vendi i punës, jo është shëndoshje e shërbimeve dhe e pastrimeve të tyre nga çibanët që pijnë lekët që duhet të derdheshin në arkat e shtetit, por faktikisht më shumë se gjysmat  i kanë vjedhur  faturistët. Jo një herë KESH-i ka nxjerrë komunikata se gjoja ka pushuar kaq e aq faturistë, madje i ka çuar dhe në gjyq, gjithnjë sipas deklaratave të KESH-it, por  për çudi,  faturistët janë kthyer në punë përsëri, ata vetëm se kanë ndërruar zonën që vjedhin. Kësaj praktike duhet t’i jepet fund. Dhe do t’i jepet fund. Task Forca që do të ngrihet duhet të luajë rolin e saj ashtu si duhet, ta ndiejnë dorën e shtetit hajdutët, se  nuk mund të bëhet më  pallë si 8 vjet më parë. Ne si kosumatorë nuk kërkojmë gjë tjetër vetëm të na sjellin në shtëpi faturën, ose ta dërgojnë  vetë në arkën përkatëse. Nuk ia kemi kujt për borxh që të bëjmë dhe punën e atyre që paguhen për këtë punë.


I Zoti ta jep, tellalli  nuk do!


Qeveria që na mori të keqen, iku e theu qafën, bashkë me megahajdutin me syze, nxori një ligj që pensionistët, ata që kishin paguar tërë jetën kontributet e bashkimeve profesionale, barnat e shumë lloj sëmundjeve u takonte t’i merrnin disa krejtësisht falas, një pjesë t’i paguanin me çmim të arsyeshëm. Shteti iku dhe në grahmat e fundit të tij, nxori dhe disa ligje të tjera. Një ndër to qe dhe ai që kur mjeku specialist, në rastin konkret kardiologu, të ndryshon llojin e ilaçit, ose siç  i thonë këta të shëndetësisë, terapinë, mjekja e lagjes, nuk ta jep. Jo se nuk do. Sepse deri më dje na i kishte dhënë, por  nga qeveria kishte ardhur një urdhër, që dhe kur ta jep ilaçin tjetër specialisti, më parë duhet të shkosh në Drejtorinë e Sigurimit të Shëndetit, të dërgosh librezën  shëndetësore, rekomandimin e specialistit, recetën e mjekes së lagjes dhe, mbasi të mblidhet “komisioni” prej dy personash, sepse para emrit të tyre nuk ka asnjë ndajshtim tjetër që të tregojë se ç’janë mjekë, infermierë, ekonomistë, mjekë të përgjithshëm, gjinekologë, apo kirurgë e nevrologë, që duhet të përcaktojnë më mirë se sa specialisti se me çfarë bari do të kurohesh tani e prapa. Në një bisedë aspak të këndshme me një nga punonjësit e kësaj drejtorie, as për fajin e tij as për fajin e hallexhiut, mësova se mjeku i drejtorisë së kujdesit shëndetësor, ose i  mbrojtjes së shëndetit, më shumë kishte merakun të mbronte lekun se sa shëndetin. Ai thoshte se nuk mund të kalojnë shumat e  caktuara të parave që ishin në dispozicion, ndaj të jepnin barna që nuk bëjnë efekt dhe me dashamirësi të pyeste, sa e ka pensionin, të zuri, blije me lekë. Kur janë me mijëra veteranë fallco, që as kanë bërë luftë e as kanë parë luftë me sy, përpos parave që marrim si “luftëtar” me llastiqe, duke gjuajtur mëllënja, marrin dhe ca para gjoja për plagët që kanë marrë në betejat me  qentë e bahçeve e të bostanëve dhe mbi të gjitha, kjo kategori i merr të tërë  barnat e jo një, dy e tre, sa qenka rregulli, por me  dhjetëra ilaçe pa lekë fare. Pikërisht, te këta veteranë fallco, humbet leku,  sepse me allishverishet mjekë farmacistë çdo muaj vidhen miliona e nuk janë  një e dy lagje, po e tërë Shqipëria, sa lagje bëhet, sa pseudoveteranë vjedhin? Kjo praktikë që specialisti të jep 5 lloje medikamentesh, mjekja e lagjes thotë të jap vetëm 3 se kështu më thotë ligji dhe nuk ka faj, se i heqin ato  360 mijë lekë të vjetra që merr në muaj nga goja, ndërsa mjekët “specialistë” të drejtorisë së “mbrojtjes së shëndetit”, ta mbushin recetën jo me tre, por me trembëdhjetë barna, por asnjërin nga ato që të ka dhënë specialisti, por disa të tjerë që janë të prodhimit qipriot, maltes, indian e lloj-lloj shtetesh që dhe vetë blejnë barna të tjera e nuk përdorin ato që prodhojnë vetë. Nuk e kuptojmë, Drejtoria është e bbrojtjes së shëndetit apo e mbrojtjes së korrupsionit? Më e para gjë që duhet bërë është të hiqet ky ligj idiotësh e të forcohet kontrolli i recetave që përpos barnave japin dhe artikuj të tjerë.

Bujar Orizaj

PS -opozitë konstruktive në parlament

Emergjencë ristrukturimi në njerëz dhe platformë
Intervistë me z. Luan Shmilli, ish-anëtar i kryesisë PS -së Berat, ish-drejtues i gazetës socialiste “Berati”

Një vit e ca më parë gazeta “Lajmëtari” ka botuar intervistën tuaj me titull “Ç’të bëja? Tuneli në PS po bëhej gjithnjë e më i errët...”( 19 janar 2004).


E vërtetë. Atë intervistë e dhashë për botim një ditë para se të rinisesha në emigrim. Një muaj më pas gazetën ma solli një emigrant beratas në Genova ku unë jetoj. Falenderoj stafin botues të “Lajmëtarit” për korrektesën e treguar.


Ajo metafora me “tunelin e PS-së” është sinjifikative për mua. Unë nuk vazhdova të ec në atë tunel, as të mendoj më të hap edhe unë me të tjerë, metër të tërë errësimi për të gjetur “dritë” të ëndërruar. Të tjerë ecën sigurisht kishte plot të shëndoshë dhe të ndershëm, por  pati mes tyre edhe një lukuni ujqërish të etur për poste, pisllëqe dhe para. Këta të fundit nuk kanë dashur dhe nuk duan kurrë dritën e pastër, të qartë të demokracisë dhe lirisë. Si skllevër të mjerimit të tyre që ka emërtimin  korrupsion, ata shkelën mbi gjithçka të moralshme që ka patur dhe ende e ka PS. Kjo kategori që kishte parë e mësuar nga korrupsioni i PD-së, (i viteve  92-97), çuditërisht mori poste të pamerituara, u fry në shëndet dhe para, bëri shumë shpejt vila dhe krijoi lidhje të pista trafikimi ekonomik duke e sharruar çdo ditë e më shumë pemën e bukur PS në kopshtin e demokracisë së brishtë  shqiptare.


Kjo kategori e pamoralshme e futi PS në atë fund të errët... Tuneli tani ra dhe shumë prej të korruptuarëve i ka zënë brenda...


Ju keni paralajmëruar që në janar të vitit 2004 për ç’ka do t’i ndodhte PS në zgjedhjet e ardhshme, pra për zgjedhjet e 3 korrikut 2005.


Unë nuk jam orakull. Bëj pjesë në jetë, si çdo qenie njerëzore që ka një vizion të caktuar shoqëror apo politik. Gjërat shpesh janë fare të thjeshta. Demokracia ka rregullat e saj që mund t’i përmbledhësh me fjalët biblike:


“Mos vepro keq sot, se nesër do ta pësosh me dhimbje!”


Me sa mbaj mend, atëherë, kam paralajmëruar se “po të vazhdohet kështu (kupto me korrupsion e të tjera pisllëqe), rrezik, në zgjedhjet e ardhme, të gjeni një PS skelet. (Shiko “Lajmëtari”, 19 janar 2004, faqe 7). Kjo ndodhi, por s’është merita ime që ndodhi kështu, por e atyre që e çuan PS në këtë gjendje. Këtë alarm timin dhe të disa të tjerëve, e kanë botuar dhe shumë gazeta të tjera nacionale, por kush na dëgjoi? Shiko rezultatet p.sh të Durrësit, Tiranës dhe qyteteve të tjera kryesore. Tuneli, pra, nuk pruri as dritë, por ra dhe i vuri  të gjithë brenda.


Dhe diçka tjetër interesante, në atë intervistë keni thënë se “Ilir Meta, mund të bëjë edhe parti të re dhe të marrë maksimalisht një deputet në Skrapar, pra, veten e vet...” dhe kështu ndodhi.


Kjo është e vërtetë dhe s’mund të ndodhte ndryshe, për mua. Ilir Meta ka krijuar parti të re, por jo vizion të ri. Kam pasur dhe kam dyshimet e mia për këtë konflikt të stisur “Nano -Meta”. Integrimi i Shqipërisë, s’mund të vijë para vitit 2015, do s’do Iliri.


Ju  dyshoni për këtë realitet konflikti që çoi në humbje?


Sigurisht! Përveç korrupsionit që u bë një realitet agravues për PS dhe pikë referimi e drejtë për Berishën, elementet e tjerë që çuan në humbje janë të parapërgatitura nga “menaxherë” dhe “observatorë” përtej Evropës. Mendoni ju çdo të ishte PD dhe koalicioni i saj, sikur PS të rifitonte zgjedhjet pas 8 vjetëve qeverimi,... hiq e mos e këput, por gjithsesi me një farë ecje? Po ua themi: shkatërrim i pluralizmit të brishtë shqiptar. Shkrirje totale e qendrës së djathtë... kurbë e re ngjitëse për korrupsionin PS, tunel shkëmbor për të gjithë shqitparët. Mos të harrojmë që ne jemi nën orientim, vëzhgim dhe kontroll të rreptë monitorimi me fytyrë më shumë nga amerikanët se sa Evropa. I keni dëgjuar komentet e fundit të evropianëve? Kemi kuptuar sadopak “frikën” e tyre për rrëshqitje të Shqipërisë përfundimisht në duar të amerikanëve? 


Si ta kuptojnë lexuesit këtë?


Ndofta  po bëj një analizë tej caqeve që bëjnë analistët këtu, por ky s’është thjesht vetëm mendimi im, është një analizë e bërë dhe nga analistë e gazetarë evropianë. Gazetar i “luftrave” italiani Remondino paralajmëroi evropianët për “rrezikun” që mund t’i vijë Evropës nga fitorja e qendrës së djathtë shqiptare... projektuar, la të kuptohej ai, prej amerikanëve.


Ç’të keqe ka këtu?


E keqja qëndron pikërisht në konfliktin e madh Evropë-Amerikë që shpërthen pas pushtimit të Irakut. Dihet Franca, Gjermania, Spanja, Rusia, së fundi dhe vende të tjera si Polonia, madje dhe “besnikja” e madhe Italia e kundërshtuan pushtimin dhe këto të fundit po largohen nga Iraku duke e lënë në baltë Amerikën. A s’janë këto të vërteta? Po a mund t’ua falë Amerika evropianëve këtë mosmbështetje që i ka shkaktuar jo vetëm rënie prestigji, por edhe mijëra ushtarë të vrarë e miliarda dollarë të djegur?


Këto janë të vërteta, por ku qëndron rëndësia shqiptare për amerikanët? Ç’lidhje ka PD-PS këtu?


Këtu qëndron dilema e evropianëve. Këtë fundviti duhet të përcaktohet statusi përfundimtar i Kosovës. Një pjesë jo e vogël e vendeve evropianëve  nuk janë dakord dhe hezitojnë  që Kosova të vetvendosë duke krijuar shtetin e saj. Ata kanë  edhe frikën e një reaksioni zinxhir nëpër vendet e tyre si spanjollët me baskët, italianët me sardët e padanët, francezët me korsikanët, rusët me çeçenët, etj... 


Tre mund të jenë zgjidhjet për Kosovën. Kosova shtet më vete, Kosova nën Serbinë ( me një status më të hapur), Kosova nën helmetat blu të AKS-së, KFOR,... etj...


Pra, gjithsesi, del që evropianët janë kundër shqiptarëve. Por shqiptarët që më 1920 e kanë patur mikun e tyre të vërtetë. (Presidenti i atëhershëm amerikan Willson ka kundërshtuar copëtimin e Shqipërisë nga fuqitë e mëdha evropiane.)


E rigjetën atë pas rënies së totalitarizmit dhe e ndien afër kur ish-presidenti Klinton dhe forca  të tjera aleate  në NATO, bombarduan Serbinë dhe shkatërruan totalisht kriminelin Millosheviç. Në kundërshtim me shumë qarqe evropiane, Nano në pozitë, por dhe  Berisha në opozitë, jo vetëm mbështetën amerikanët në Irak, me propagandë, por dërguan atje, pa hezitim, trupa ushtarake. Pra, Shqipëria për të arritur synime të largëta strategjike, i ka besuar amerikanëve ardhmërinë e vet. Dhe pse jemi pjesëtarë në një  pushtim të  padrejtë ushtarak, ne japim mbështetje simbolike, për hir të interesave të mëdha kombëtare të marra nëpër këmbë nga Evropa. Pragmatizmi shqiptar për herë të parë ka gjetur, ndoshta, mbështetjen e vërtetë për kombin.


Në rast se Kosova shpallet  shtet më vete, shqiptarët kudo që janë kanë përse të gëzohen. Hapi i parë i madh i strategjisë kombëtare plotësohet me sukses. Do t’i duam dhe më shumë amerikanët.


Në rast se Kosovës i mohohet pavarësia, kuptohet ç’pasoja të hidhur vijnë. Për këtë  një pjesë e analistëve evropianë i quajnë shqiptarët “bombë” në dorë të amerikanëve kundër Evropës”, “zjarr i pashuar në Ballkan dhe më gjerë”.


Këto duken analiza supergjestive, por ç’lidhje kanë PS-PD me dorën amerikane?


Duhet të jemi koshientë në çështjen nacionale. E djathta (nga qendra e gjer në ekstrem), është më fleksibile për kombin sot.


E majta, të jemi realistë, jo vetëm se “u lodh” në qeverisje, por asnjëherë nuk ka dhënë fleksibilitetin që ka e djathta. Edhe atëherë më 1944, kur komunistëve iu dha rasti për shkëputje të Kosovës (trupat partizane ishin atje), ata nuk u ngritën në lartësinë e atdhetarizmës për të kundërshtuar Stalinin dhe Çurçillin që në mazhorancë vendosën dhe për Shqipërinë në baltë madje të ndiznin “zjarr” atje, sepse Rusvelti, president amerikan në atë kohë, ndoshta do t’i referohej paraardhësit  Willson. Pastaj kemi parasysh teorinë e Nanos për ta integruar Ballkanin në Evropë, duke integruar  më parë vetë vendet ballkanike, gjë që  kërkon jo pak kohë dhe mund.


 Ndërsa në koalicionin që do të qeverisë kemi një parti që me  kohë i ka shpallur kërkesat e saj kombëtare. Partia Republikane psh. është më konkrete për çështjen e Çamërisë, të Kosovës, por edhe të shqiptarëve nën Maqedoninë dhe nën Malin e Zi. Nuk janë pa gjë dhe të rastësishme parullat më të reja në Jug të vendit me siglën UÇÇ. Në këtë kuptim të majtët s’kanë përse të dëshpërohen për humbjen katastrofike, por dhe ata që erdhën në pushtet s’kanë përse të ekzaltohen  se mundën “me turp” të majtët. Para tyre tashmë shtrihen të hapura kërkesat dhe qëllimet kombëtare në radhë të parë. Thënia e Berishës se “kjo është fitorja e bashkimit të gjithë shqiptarëve” më duket prelud i gjithë asaj që mund të vijë në të ardhmen e që mund të na gëzojë të gjithëve edhe pse hidhëron fqinjët dhe mbështetësit  e tyre evropianë kudo që janë.


Pra ju humbjen e Nanos e quani lavdi të tij?


Për herë të parë po e shkruaj: kjo është lavdi e tij dhe e Berishës, nëse zgjidhen, në favorin tonë, problemet nacionale.


Nano dha dorëheqjen, por nuk përcaktoi ardhmërinë e tij.


Bëri atë që pritej. Tregoi modernitetin e munguar në politikën parësore. Pritej të ndodhte. Për ardhmërinë nuk mund të përcaktohet nga ne. Në demokraci të gjitha opsionet për liderë të tillë janë të mundshme. Andreoti, psh. ka qenë mbi 10 herë  kryeministër i Italisë. Prodi po rikthehet përsëri në drejtues i së majtës së bashkuar italiane. Por PS ka plot figura të shquara dhe të reja për drejtim. E   rëndësishme është të respektohet demokracia dhe vota e lirë e anëtarëve të PS-së për zgjedhjen e njëshit.


Edi Rama ç’përfaqëson për ju?


Ç’përfaqëson Adriano sot tek “Luter”? E quajnë perandor!


Platforma e Edi Ramës ka tronditur PS-në e vjetër!


Nuk është ashtu plotësisht. Rama nuk ka shfaqur në shtyp platformë, por  mendime, obsione të tij natyrisht novatore. Gjej pika bashkimi me të dhe mendime të njëjta për përgjegjësitë e të parit në parti. Është demokraci e përshkallëzuar ideja një anëtar një votë ku flet sovrani popull të humburit e tij. S’ka pse merren me thënie e zënie, por projektojnë me debat dhe institucione partie të ardhmen, pra, parapërgatisin fitoren. PS sot duhet të bëjë opozitë konstruktive në parlament dhe të krijojë hapësirë demokratike për rikonstruktim në ide dhe njerëz.


Do gabojë si dikur Berisha në qeverisje?


Qeveria është e frymës së re, duhet gjykuar me çdo të bëj. Berisha është tra i vjetër. Janë të rrallë ata që japain garanci të mira për të. Mundet të ketë nxjerrë mësime dhe le të mendojmë ne keq. Rëndësi ka të drejtojë mirë ai dhe vendi të përparojë. Ne këtu jemi. Po dyfishoi rrogat, pensionet, po uli taksat, garantoi dritat, ujin, goditi korrupsionin, krimin pse të mos e përshëndesim? Qeveritarët duhet ta kuptojnë se ata janë në shërbim të popullit dhe jo populli në shërbim të tyre. Po vepruan ndryshe, gjërat do rrjedhin për keq. Do ketë përplasje. Por as të mos e mendojmë këtë të fundit. Tani loja filloi përsëri me ndërrim të portave...


PD qeveris në koalicion, PS në opozitë. Tamam si në Evropë... A s’është kështu? Moisiu, presidenti i fryn bilbilit...

Ju faleminderit

Intervistoi Petrit Elmazi

Chelsea Hotel ose diku në periferi të Manhattan
( Historia e Hotelit Legjendar në New York City )

- Shkruar nga Christof Graf -

Chelsea Hotel ka pas qenë oazi i brendëshëm ku është gatuar krejt platforma nyjorkiane e Beat Generation*. New York City është arena më e madhe e koncerteve, festivaleve të hapura më të mëdhaja në botë, ambjenti i rock dhe rap star-ëve që janë të njëjtët aktorë të dyluftimit për të mbizotruar qytetin, gradiaçelave dhe copave arkitektonike të shqetësuara të shoqerisë moderne që janë një model për mbar botën. Kjo është qendra e universit, prej këtu fillojnë të gjitha. Art, kulturë dhe tregëti e lirë. Origjinal rock’n roll.


Kur flasim për New York City e kemi fjalën më tepër për Manhattan, sepse lagjet e tjera si : Bronx, Brooklyn, Queens, Staten Island, janë të përmendura më tepër vetëm për hapsirën dhe popullimin. Manhattan është si askush dhe askund gjetkë. Askund tjetër vizitori nuk është i mbërthyer nga magjia e popullimit dhe arkitekturës, teknikave dhe arteve, shpejtësisë dhe ritmit. Ky qytet është fëmijëria e rock’n roll-it drejt të gjitha rrugëve në mënyrën e ecjes mbi trotuarin e egër “Walk On The Wilde Side” që Lou Reed i ka pas kënduar. Kjo është ekuivalenca e vërtetë e bursës dhe shkëmbyesve të vlerave, tregëtarëve, vizitorëve po aq sa edhe shkrimtarëve, piktorëve dhe muzikantëve. Një nga pikat kyçe është të gjesh ritmin natyral që për europianët do të thotë të kthesh mbas akrepat e sahatit, gjashtë orë më mbas ndërsa mbërijnë në Kennedy Airport i cili është i vendosur 90 minuta larg qendrës...

Ok, le t’ja fillojmë udhtimit tonë atëherë në Manhattan, që në vizionin parësor të të gjithëve tashmë ka ngelur nga skenat e mirënjohura në kujtesë, nga krijimet mjeshtërore të Woody Allen, prej të gjitha filmave të tij, përsëri e përsëri. Impresioni i dytë që të ngelet në kujtesë është madhështia, madhësia, shkëlqimi i përhershëm i njëtrajtshëm qoftë ditën apo natën, aq sa të gjithë e quajnë New York-un qyteti që asnjëherë nuk flenë. Për të gjithë ata që i marin parasysh të gjitha këto impresione, që djersiten nën ritmin e qytetit, që luajnë dhe krijojnë rock-un e tyre origjinal, kjo si të thuash, vizita e parë, asnjëherë nuk ka për të qenë më vizita e fundit, në New York.


Ju jeni addicted* nga New York City tash e tutje, që fillon e bëhet më i bukur kur e lëshon vetveten të zhytesh nën rjedhën natyrale të tij. Kjo është e vetmja rrugë të zbulosh New York-un e vërtetë larg rrugëtimeve dhe orientimeve spitullaqe turistike që në fund të lënë një shije njohje sipërfaqësore. Mjafton të merni Staten Island Ferry çdo gjysëm ore, për të cilën nuk paguan asnjë gjë, dhe të kapërceni kanalin midis Staten Island dhe Manhattan, ku do të shihni edhe Statujën e Lirisë, ku po të doni mund të kaloni gjysmën e ditës brigjeve të Staten Island apo riktheheni në xhunglën urbanistike të Manhattan-it nëpërmjet metrove, autobuzave apo taksive të verdha të qytetit. Pjesa jugore e Manhattan-it përbëhet më tepër nga distrikte financiare si bursa Wallstreet dhe World Trade Center * dhe më tutje tek Tribeca (the Triangle Below Canal Street), kemi përballë Chinatown , SoHo dhe Litle Italy. Lower East Side, që përfundon drejt veriut. Mbas kësaj përball do të shfaqet Greenwich Village dhe Chelsea lagjia bohemiane e artistave. Pikërisht këtu fillon edhe sistemi rektangular i rrugëve. Kjo platformë ekziston që prej vitit 1811 dhe shkon lart gjer në 155-street. E famëshmja, e Pesta Avenue* , mbas Park Avenue, është ndarësja midis lindjes dhe perëndimit . Më tej Central Park fillon në rrugën 59.


Në qoftë se jeni të interesuar nga ana letrare të shihni gjurmët prej ku lindi Beat Generation atëherë me doemos duhet të vizitoni Greenwich Village dhe Chelsea Hotel. Për ata që janë të interesuar për historikun e muzikës dhe kërkojnë të gjejnë shpirtin e Bob Dylan, Janis Joplin, Jim Morrison, Leonard Cohen, Jimi Hendrix,  Joni Mitchell, Nico apo Patty Smith, do ta gjejnë një pjesë të këtyre shpirtrave në tullat e kuqe të mureve të Chelsea Hotel i vendosur në numrin 222 perëndim i rrugës 23 ( West 23 St.), midis bulevardit shtatë dhe tetë, adresë në të cilën janë shkruar në të shkuarën një pjesë e atyre këngëve që kanë kaptuar kohën dhe kanë lënë gjurmë ende të freskëta edhe sotë. 


Greenwich Village është njëri nga të paktat vende në Manhattan që nuk bën pjesë në ndërtimin rektangular simetrik të qytetit. Aty rrugët janë më tepër në forëm rrugicash të ndërthurura me njëra-tjetrën, dhe tek-tuk shikon pak gjelbërim, gjë jo e zakontë për lagjet e tjera. Njerëzit kanë jetuar aty shumë më përpara se të meresh vendimi për ndërtimin dhe zgjerimin e New York-ut sipër gjer në 155 St. Lagjia ka një karakter arkitektonik të stilit europian “village” që i kundërvihet kryeneçësisë së gradiaçelave që ngrihen të shumta e të pafundëme drejt veriut dhe që përpiqen të mbysin dhe izolojnë hapsirën e pakët arkitektonike të saj. Falë lëvizjes së artistëve dhe shpirtit krijues dhe kritik të Village rreth fillimit të shekullit të shkuar që kjo lagje karakteristike ruan ende anën e saj tërheqëse edhe sotë. Në vitet ’50 lagjia ka pas qenë e populluar nga beatnicks ( shkrimtarë dhe poet të të ashtuquajturit “brez i keq”). Në vitet ’60 hippies (hipitë) erdhën. Në vitet ’70 dhe ’80 ishin rokistat që e bënë Greenwich Village dhe sidomos hotelin Chelsea simbolin e jetës nyjorkeze, aq sa sot Chelsea është monument kulture që mbrohet nga shteti sepse ky hotel më tepër se cilido vendbanim tjetër tërhoqi çuditërisht më tepër artist se askund. Madje Chelsea ka pas qenë e famshme për këtë lloj tërheqje artistike që në kohë më të hershme që nga koha kur Mark Twain ka pas banuar dhe shkruar në një nga dhomat e atyshme. Thomas Wolfe dhe Artur Miller kanë pas banuar dhe shkruar aty gjithashtu. Miller i cili jetoi për gati gjashtë vjetë aty e përshkruan kështu hotelin e famshëm të artistëve : Ky hotel nuk i përket Amerikës. Aty nuk ka fshesa me korent, jo rregulla dhe kjo është e turpshme... është pika më e lartë e surealizmit. I shkrumbosur nga ky ambjent, i ngrija gishtin tim të mezit (provokativ) fytyrtjetërsuarve me surrat të kuq nga pija që kalonin zhurmshëm në trotuar dhe ndihesha i lumtur nga ky veprim. Kam servirur në art fillimin e epokës moderne, vitet ’60, gjysëm i groposur në Chelsea, me sy rinor të përgjakur.


Gjer në vitin 1884 hoteli Chelsea ishte ndërtesa më e lartë në New York. Sot është një humbtirë diku në periferi të Manhattanit. Kohët e shkuara të lavdishme janë shkatërruar nga ndërtimet e reja. Vetëm hyrja me pllakën memoriale na kujtojnë se hoteli ka pas një të shkuar legjendare. Salla e kryesore e pritjes nuk është gjë tjetër veçse një galeri e mrekullueshme muzeale me piktura, gravura, objekte origjinale, makina shkrimi, libra, dorëshkrime, partitura muzikore, që artistët e ndryshëm kanë lënë aty nga pamundësia për të paguar qiranë. Vendi i sportelit ka pamjen e një filmi bardh e zi hollivudian. Të dy ashensorët e vetëm lëvizin ngadalë në të dhjeta katet e ndërtesës. Shpesh nga brenda hoteli përngjan me një barrakë. Por vrimat nëpër dysheme të tregojnë se ka tuba uji dhe tuba avulli të ngrohtë që e bëjnë këtë vend të quhet hotel. Indiferenca është kultivuar në këtë vend. Luksi është një kërkim absurd. Shpërdorimi dhe natyra jokonformiste dominojnë. Pompoziteti është i parë nga posht-lartë. Sot vetëm 100 dhoma janë të hapura kundrejt vizitorëve nga 400 që ka hoteli në shërbim në ditë normale. Të gjitha banesat e tjera janë të zëna nga banues të përhershëm të atyshëm. Më e bukura nga të gjitha (dhoma # 600) me dysheme mermeri dhe oxhak bronxi, një luks i vërtetë është e lëshuar me qira të përhershme tek një çift gay që shkruajnë romane dashurie nën pseudonimin Judith Gould. Po qe se do të qëndrosh e vizitosh këtë vend rezervimet bëhen veçse dy muaj më parë. Dhe dijeni pra se ju paguani (gati 140 $ në natë) për emrin e hotelit më tepër se për çmimin real të rehatshmërisë së dhomave. Secila dhomë ka historinë e vet. Në dhomën # 205 poeti uellsian Dylan Thomas që me reputacionin e vet e kishte frymzuar të riun Robert Zimmerman të ndryshonte emrin në Bob Dylan , iku në një gjum të përhershëm fatal mbasi kishte pirë 18 gota whisky njëra pas tjetrës. Dhoma # 100 ishte e zënë nga Sid Viscious , basisti i legjendarëve Sex Pistols , dhe e dashura e tij Nancy Spungeon. Në mëngjesin e 11 Tetorit 1978 Spungeon u gjend në vaskën e banjës së kësaj dhome e vdekur. Viscious arrestohet si i pandehur pë vdekjen e saj dhe disa kohë më vonë vdes edhe ai vet nën overdozë heroine. Jimi Hendrix jetoi, eksperimentoi drogë dhe muzik për një kohë të gjatë së bashku me kitarën e vet besnike në hotel. Janise Joplin këtu nuk kaloi vetëm një histori dashurie me Southern Comfort por njëkohësisht një flirt dashurie romantike të shkurtër me Leonard Cohen. Kanadezi rock-poet e dashuronte hotelin aq sa thoshte:


Chelsea është njëri nga ata të pakët hotele që e dashuroj sepse ka pikërisht atë atmosferë që të gjitha hotelet e tjera duhet të kenë. I dua hotelet kur në mesnatë mund të sjellësh në qetësi ushqim, bira dhe vajza të reja në dhomën tënde dhe askush nuk do t’ja dijë dhe të të shqetësoj për këtë fakt. Kënga e tij “Chelsea Hotel” nuk është vetëm një kujtim i dashurisë së shkuar për Janise Joplin (apo Nico) por njëkohsisht edhe një himn dashurie për hotelin nën vargjet : I remember you well in the Chelsea Hotel / You were taking so brave and so free / Giving me head in the unmade bead / Wile the limousines wait in the street /  Those were the reasons and that was New York /  I was running for the money and the flesh / That was called love for the workers in song / Probably still for those of us left . 


Dhe lista e shkrimtarëve, piktorëve dhe  aktorëve që kanë shkruar, pikturuar, apo kanë kaluar nëpër duar skenarët e filmave apo teatrove përpara se të hidheshin në skenë, vazhdon me personalitete të tillë si Jane Fonda, Jackson Polloks, Brendan Behan, Sarah Bernardt, etj.

- Për shumë nga këta artist Chelsea ishte thjesht një qëndrim i përkohëshëm ndërsa për disa nga ata një banesë e përherëshme - kujton Stanley Bard që për 40-vjet ka drejtuar si menaxher hotelin - Disa prej tyre jetuan më tepër se një dekadë aty.  Pikrisht në të njëjtin moment kur po bashkbisedonim ikona e punk-ut Patti Smith sapo doli përjashta portës kryesore. Stanley Bard mban distancën e duhur përtej autoritetit të vet i lumturuar kur herë pas here është dikush që kujtohet për hotelin legjendar. Ai na drejton drejt zyrës së tij ku gjen libra të veçantë.

- Koleksionoj çdo libër që është shkruar në hotelin tim - thotë ndërsa nxjer prej librarie novelën “You Can’y Go Home” nga Thomas Wolfe.


Shumë gjëra kanë ndodhur në të shkuarën e  këtushme - vazhdon mendueshëm - Jimi Hendrix, Jim Morrison, Janise Joplin drogoheshin këtu. Ndërsa sot në sallën kryesore të pritjes një tabelë e madhe reptësisht shënon “No Smoking”  / Ndalohet Duhani.


Për shumë vite Bob Dylan jetoi në dhomën # 2011 e më tej në # 411 që pat qënë dhoma e të ndjerës Janise Joplin. Për gati një vit Leonard Cohen ka lëvizur nga një dhomë në tjetrën. Ndërsa ende të freskët mbart në kujtes imazhin e tij ai djalë më pëlqente dhe ishte më i qeti nga të gjithë rëmujaxhinjtë e tjerë të atyre viteve të turbullta. Por ndoshta ishte vetëm pamja e tij e jashtëme kjo. Në më të shumtën e kohës së tij në New York në vitet ’60, Cohen ka pas jetuar në dhomën # 424. Ndërsa kohë më vonë John Bon Jovi shkroi dhe filmoi videon e këngës për “Midnight at Chelsea” në dhomën # 515. Por zoti Bard refuzon të flasë për dosien misterioze të çështjes Viscious / Spungeon me fjalët : 


Oh, kjo është tjetër histori por jam krenar për dashurinë dhe respektin e veçantë që Andy Warhol pat treguar në vitet ’60 duke filmuar së bashku me Nico në ambientet e hotelit tonë sekuenca nga filmi “Chelsea Girl”. Në një kohë shumë të trazuar.


Në finale Patti Smith është afruar duke ndjekur bisedën tonë dhe duke e mbyllur atë me fjalët :


- Nuk dua të humbas asnjë moment nga jeta e këtij hoteli, është padyshim vështirë të gjesh ndonjë artist që ka jetuar aty, të mos jetë rrëmbyer nga eleganca artistike e stilit jetësor të Chelsea Hotel.

* Beat Generation- ryma letrare amerikane e njohur gjithandej nën emërtimin Brezi i Keq

* Addicted - manjak ose përdorues i tepërt (që nuk shpëton dotë) i të njëjtit ves.

* World Trade Center - kullat binjake të rrezuara brutalisht në 11shtator 2001, nën themelet e të cilave do të ngrihet Kulla e Lirisë, projekt i bërë i njohur tashmë.

* Manhattan është i ndërtuar në Avenues dhe Streets (bulevarde dhe rrugë) që kryqëzohen me njëra-tjetrën. Kemi nga perëndimi në lindje 11 Avenues dhe nga jugu në veri 155 Streets. (të gjitha shënimet janë bërë gjatë përkthimit, ndërsa titujt dhe emrat janë ruajtur në origjinal nga anglishtja)
përgatiti Flurans Ilia - F l u r k a

2005, Kosova në pavarësi!
Viti 2005 është viti i premtuar nga Evropa dhe nga SHBA që Kosovës t’i jepet pavarësia!


Me shekuj ka vuajtur kjo Kosovë nën pushtimin e Serbisë që ka pretenduar gjithmonë se ajo ka qenë tokë e tyre! Historianët serbë e kanë mohuar historinë e Kosovës. Kosova ka qenë dhe është tokë iliriane. Në këtë  tokë kanë banuar shqiptarët qysh në kohërat   më të lashta. Kanë folur  gjuhën e tyre ilirishte, që sot është gjuha shqipe. Pretenduesit  erdhën  shumë vonë në këto vite, ata erdhën nga stepat e Rusisë shumë të uritur dhe zaptuan  Ballkanin. Prandaj pretendimet e tyre janë rrëzuar edhe prej historianëve të Evropës.


Gjatë shekullit XX Kosova ka vuajtur të zitë e ullirit, por vuajtjet më të tmerrshme që tronditën jo  vetëm Ballkanin e Shqipërinë, por gjithë botën e qytetëruar, lidhen me tragjedinë serbe të viteve të fundit të shekullit që kaloi dhe aq më tepër me fundin e pranverës së vitit 1999. Masakrat serbe  që i pa e gjithë bota në televizion, nuk krahasoheshin as me ato  të inkuzicionit papnor të shek. 15-të. U tronditën gjithë popujt  e qytetëruar  që kishin  mëshirë e zemër të mirë. Kosova mbijetoi. Kosova nuk duhet t’i harrojë kriminelët e luftës me në krye kriminelin famkeq Sllobodan Milosheviçin dhe gjithë komandantët e tjerë që morën pjesë në operacionet e përgjakshme, siç ishin  kol. Milosh Mandiç, gjeneral -majori Vladimir Llazaroviç, koloneli  Miladin Cirkoviç në Prishtinë, kol. Dragan Zhivadinoviç në rrethet e Pejës e Mitrovicës, kol. Kersman Jeliç në Ferizaj, kol. Bozhdiar Daliç, kol. Radajko Stefanoviç në Gjilan, kol. Milosh  Dushan në Topnik,  majori i policisë Zhelko Pekoviç, UDB-isti Mollan Stajenoviç dhe gjithë “tigrat” që drejtonte kryespiuni i UDB-së Arkandi. Por për hir të  vullnetit të Zotit dhe për hir të humanizmit, nuk u arrit plotësisht qëllimi i tyre i shfarrosjes masive.


I kujtuam këta kriminelë jo vetëm që të mos harrohen torturat që pësoi Kosova, por edhe Evropa dhe SHBA t’i kujtojnë ato  që ka hequr populli kosovar për të vlerësuar pavarësinë e tyre.


Ishin SHBA, BE, NATOJA që vunë dorë për shpëtimin e Kosovës nga masakrat më të përgjakshme që ka parë historia. Sikur të mos ishin këto forca shpëtimtare që i ndalën dorën kriminale Serbisë, Kosova nuk  nuk do të ekzistonte. Serpentët e Serbisë me Milosheviçin në krye, donin ta shfarrosnin këtë popull, ashtu si Hitleri që shfarosi miliona hebrej në furrat krematore gjatë Luftës II Botërore.


***


Gjyqi Ndërkombëtar i Hagës po vepron shumë mirë kundër kriminelëve serbë të luftës shfarrosëse të Kosovës e të Bosnje-Hercegovinës. Ky gjyq ka vënë në bankën e të akuzuarëve kryekriminelin e masakrave, S. Millosheviçin dhe do të duartrokitet nga  gjithë bota përparimtare dënimi i tij i merituar. Jo vetëm  i këtij, por i të gjithë kriminelëve të luftës.


Këto pesë vjetët e fundit Kosova është administruar nga Bashkimi Evropian (BE) në mënyrë korrekte e të drejtë. Kosova gjatë kësaj periudhe tranzicioni ka dhënë provat e saj drejt qytetërimit evropian  dhe atij amerikan. Kosovës nuk i mungojnë kushtet: nuk i mungon kuadri intelektual  që e ka të përgatitur në një nivel  shumë të lartë për të vetëqeverisur. Nuk i mungon bilanci i madh ekonomik: pasuria e madhe e larmishme nëntokësore, kushtet e saj gjeografike e klimatike që lejojnë  zhvillimin e një bujqësie të përparuar, me sasira të mëdha drithi, që, me të drejtë,  është quajtur “hambari i Ballkanit” dhe me një blegtori të përparuar që është duke e marrë veten, se pësoi shumë dëme.


Pikërisht janë këto pasuri që Serbia e pretendon Kosovën ta ketë nën sundimin e saj, që ta ketë si një koloni. Por jo,  Trepçja nuk do të punojë më për Serbinë, por për Kosovën se është e Kosovës. Tashmë kohët kanë ndryshuar. Udhëheqësit serbë, duan që ta pengojnë pavarësinë e Kosovës, por nuk  do t’ia arrijnë kurrë qëllimit  të tyre pushtues. Kosova pret pavarësinë, Kosova pret frymëmarrjen e saj të lirë, vetëqeverisjen e saj, pret bashkimin e saj me Evropën e qytetëruar.


***


Shkrimtari ynë i madh Ismail Kadare këshillon popullin e Kosovës që të mos ecë në gabime: nuk duhet të acarohet me pakicat serbe. Pakicat serbe do të trajtohen njëlloj si vendasit kosovarë, të panënvleftësuar, ata do t’i nënshtrohen zbatimit të ligjit kosovar, që është sprovuar nga Bashkimi Evropian (BE). Kërkesa të privilegjuara nuk do të kenë, as pretendime tokësore siç kanë dashur të vendosnin “murin kinez” në Mitrovicë. Kosovarët janë paqësorë e do të mbeten paqësorë karshi pakicave që jetojnë e banojnë në Kosovë. Por edhe në qoftë se do të ketë të tillë, Kosova nuk i pengon.


Kosovarët duhet të jenë vigjilentë për ruajtjen e pavarësisë së tyre, të kenë kujdes nga propozimet serbe dhe shqiptarët në përgjithësi të ruhen nga mburrjet që u bëjnë serbët. Ne shqiptarët nuk i kemi rënë më qafë asnjë populli, përkundrazi jugosllavët dhe serbët në veçanti kanë qenë ata që i kanë acaruar marrëdhëniet në të kaluarën. Ne, pra, nuk na pëlqen mburrja e tyre se ato janë mburrje me gjëmba. Një nga ata që na ka mburrur shumë ka qenë edhe shkrimtari  Vuk Karaxhiq, i cili, duke “kritikuar” sërbët e tij për  “urrejtje të madhe ndërfetare”, ka marrë shembull shqiptarët, duke thënë se një musliman vret  dhjetë turq për një shqiptar të krishterë, ndërsa shqiptari katolik vret dhjetë italianë për një shqiptar musliman. 


Duhet ta dinë mirë këta shkrimtarë se shqiptarët nuk janë vrasës të të huajve. Shkrimtari serb Vuk Karaxhiq do të ishte mirë të shkruante atëherë për shqiptarët se këta besojnë  në tri fe dhe marrëdhëniet midis tyre janë  vëllazërore dhe se feja e përbashkët e tyre është shqiptarizmi, sesa të jepte shembulla vrasëse!


***


Le ta kujtojmë edhe një herë tragjedinë e përgjakshme të Kosovës.


 Në pranverën e përgjakur kosovare nuk do të lë pa përmendur bujarinë e popullit shqiptar që u hapi portat e mikpritjes kosovarëve, për t’i shpëtuar nga krimet dhe masakrat e Serbisë. Ne i trajtuam si vëllezërit tanë të një gjaku, të një gjuhe, të një tradite.


Si gjithë qytetarët e Shqipërisë, ashtu dhe qytetarët e Beratit, i pritën familjet kosovare në shtëpitë e tyre, sikur të ishin jo miq, por anëtarë të familjes. Familjeve të Beratit nuk u ka munguar tradita e vjetër e mikpritjes. Më vjen mirë të përmend edhe dhëndrrin tim, Saliun. Si gjithë familjet e tjera të qytetit, ai strehoi pesë frymë, me shpenzimet e tij për tre muaj që qëndruan në Berat. Ajo, që të tingëllonte bukur në vesh ishin tri emrat e fëmijëve të mitur të tyre: Valmira, Dardan e Egzon, emra plotësisht shqiptarë me plot kuptim. Fëmijët i thoshin Saliut dajë dhe ai i zbaviste me makinë. Ndërsa Mira (vajza ime), e shoqja e Saliut, gatuante për të dy familjet: hanin së bashku në një tavolinë. Mbas tre muajve, kur u çlirua  Kosova, shkuan dhe u përcollën të gëzuar për në shtëpitë e tyre.


Gjatë këtyre pesë vjetëve, midis familjeve shqiptare dhe atyre kosovare ka pasur vajtje-ardhje reciproke. Vizitat e kanë  shtuar edhe më tepër respektin, si miq të pandarë dhe të paharruar! 


Të mos harrojmë se kjo  miqësi do të ekzistojë brez pas brezi.

Më shumë respekt dhe vlerësim për mësuesit, zotërinj pushtetarë!
Kur shkrova titullin e këtij shkrimi, u ndodha ngushtë për fjalët se si duhet t’i quaja pushtetarët “të nderuar”, apo “zotërinj”, por kur më delte përpara pamja e diskriminuar  ekonomikisht e mësuesit, mendova fjalën  ”zotërinj pushtetarë”. Shumë nga bashkatdhetarët tanë që punojnë jashtë shtetit dhe që kanë një periudhë të gjatë kohe pa u kthyer në atdhe, nuk e besojnë realitetin e sotëm shqiptar ku figura e mësuesit është më pakë e vlersuar dhe se ata sot gjenden në vështirësi të tilla ekonomike. Para disa ditësh një miku im që banon dhe punon si emigrant prej vitit ’91 në Londër, më tërhoqi vëmendjen kur unë përeshëndeta një mësues të nderuar nga fshati, cili kishte dalë në treg ku në krahë të një kove me gjizë kishte edhe tridhjetë kokrra vezë që i kishte nxjerrë për t’i shitur. 


Ajo që nuk i pëlqeu mikut tim ishin fjalët e mia përshëndetëse ndaj këtij mësuesi, të cilat ishin: “-Përshëndetje profesor, mirë jeni?”. 


Menjëherë pas kësaj miku që kisha në krahë, por që për shkak të kohës së gjatë të qëndrimit jashtë shtetit nuk e njinte realitetin në drejtim të vlersimit të kësaj figure të nderuar, u befasua dhe përshëndetja ime iu duk ironizuese ndaj menjëherë, pas kësaj, më bëri vrejtjen që atij iu duk me vend duke më thënë - “Mos vallë ky tregtar i varfër i rrugës do të mërzitet që po i thua profesor?”.  Më pas unë i shpjegova se nuk e ironizova, pasi personi që përshëndeta është vërtet mësues dhe jepte lëndët matematikë-fizikë në një shkollë fshati. Në këtë kohë miku im shtangu dhe po ndrydhej si i zënë në gabim. Rasti i mësipërm nuk është i shkëputur dhe nuk i përket vetëm një mësuesi nga fshati. Për shkak të gjendjes së tyre të mjeruar ekonomike sot janë disa mësues që i gjejmë në treg dhe që i njohim të gjithë ne. Ata i gjejmë në tregun e “gabit” me ndonjë copë plasmasi shtruar poshtë dhe disa rroba përsipër, i gjejmë në tregun e këmbimit të valutës, në atë të fruta-perimeve etj. Puna nuk është turp. Ajo është mjeti i domosdoshëm për të jetuar, por puna e këtyre mësuesve është diçka më tepër. Ajo është punë për të mbijetuar. Është absurde dhe paradoksi më i madh kur shikon që pastruesja e një institucioni të marrë më shumë lekë se sa një mësues. Përse vallë ky nënvlerësim kaq i madh për këtë figurë qëndrore dhe elitare të shoqërisë? Jo vetëm në të shkuarën e largët, por deri në vitet ’90 figura e mësuesit ka qenë ndër më të respektuarat dhe e vlerësuar. Dikur figura e priftit e hoxhës dhe e mësuesit, për shkak të rolit që luanin  në edukimin e shoqerisë, ishin ndër njerëzit më të respektuar dhe vlerësuar. Edhe pas viteve ’67 kur dy të parat për shkak të luftës që iu bë bsimeve fetare në vendin tonë, u ndaluan të respektoheshin, figura e mësuesit ngeli ndër figurat qendrore të shoqerisë.. Nëpërkëmbja e kësaj figure filloi në vitet ’90 dhe po vazhdon edhe në ditët e sotme aq sa kjo figure  e edukimit te brezave të rinj të jetë më pak e vlersuar dhe, për rrjedhojë, më e varfera ekonomikisht. Mendoj se kjo që ka ndodhur në vendin tonë në keto vite do të jet rast i paprecedent dhe ndoshta do të jemi i vetmi vend në botë që figura e mesuesit të jet më pak e vlersuar.


Edhe në rastin më të keq të një buxheti të dobët a nuk do të ishte më mirë që  një pjesë e lekëve të investuara për arsimin ( perjashto bazën materiale dhe laboratorike të cilat në të shumtat e rasteve mungojnë) të përdoreshin për rritjen e pagave të mësuesve? Sepse nuk shkon një shkollë e bërë dhe rikonstruktuar bukur me një mësues të ushqyer dhe veshur keq, por janë tenderat ato që iu interesojnë më tepër pushtetarëve dhe jo rritja e pagave të mësuesve.  Kontrasti është edhe më i dukshëm kur shikon dhjetëra nxënës me telefona nga më të shtrenjtit dhe të veshur mirë dhe për ballë tyre mësuesit zemërbardhë dhe të urtë të ndodhur në  vështirësi ekonomike. Edhe më parë por sidomos gjatë qeverisjes së PS, u neglizhua problemi i rritjes së pagave të mësuesve. Rritja e pagave që iu bë atyre ishte e papërfillshme, qesharake dhe ironizuese krahasuar me pagat e niveleve të tjera dhe indeksit gjithnjë në rritje të çmimeve ndaj një nga shkaqet e humbjes së PS në zgjedhjet e 3 korrikut 2005 ishte dhe vota kundër e 38 mijë mësuesve në të gjithë vendin që bashkë me familjet dhe fëmijët e tyre do të përbënin afërsisht 100 mijë vota plus. Por jo vetëm kaq, edhe në programin elektoral PS nuk dukej se kishte ndonjë vlerësim për punën e mësuesve. Më i avancuar dhe më i spikatur ishte programi i PD, i cili ishte më konkret në drejtim të pagave të arsimtarëve dhe që përbente një shkallë të lartë emancipuese të kësaj force politike në drejtim të integrimit të kësaj pjese speciale të shoqerisë. Ndërsa në krahun e majtë më ambicioz dukej programi  LSI, i cili premtonte dyfishimin e pagave të mësuesve të shkollave 9-vjeçare dhe të mesme. 


Mosvlersimi dhe diskriminimi ekonomik i kësaj pjese të shoqërisë që përgatit brezat e ardhshëm, nuk iu intereson vetëm pushtetarëve injorantë, të cilët i tremben dijes dhe që iu intereson pushteti i errësirës. Pa u vlersuar figura e mësuesit nuk mund të ketë përparim, të ardhme si dhe integrim të shoqërisë brenda vendit dhe në strukturat euro-atlantike, ku duam të futemi, prandaj më tepër vëmendje dhe vlerësim për figurën e mësuesit, zotërinj pushtetarë!

Abedin Kaja

“Odiseja dhe Sirenat…”, 
vepra më e fundit 

e studiuesit Vasil Tole


Agim Mehqemeja

Kur në mbrëmjen e 4 gushtit 2005 më erdhi në shtëpi prej Ajet Nallbanit libri më i fundit i studiuesit Vasil Tole “Odiseja dhe Sirenat…”, dhuratë prej autorit, më tërhoqi vëmendjen jo vetëm tema homerike e këtij libri, por më tepër grishja, ajo tërheqje që kjo vepër-epope e ka shpurë studiuesin drejt viseve iso-polifonike shqiptare si një temë me pesë variacione dhe një intermexo.


Që me përshtypjen e parë, para se ta lexoja librin, më lindi mendimi se në këtë rast kishim të bënim me një vepër studimore me përmasa të njëjta me veprën e Kadaresë “Eskili ky humbës i madh”.  Këto përmasa ngrihen mbi të njëjtin themel, veprën e Homerit të madh, që u bë burim i tragjedive të Eskilit, si dhe i të dy veprave të autorëve tanë. 


Ndërsa te vepra e Kadaresë gjejmë  përpjekjen, që s’e ka bërë askush para tij,  për të zbuluar ato rrënjë shqiptare që gjenden ende sot të ruajtura nga populli ynë dhe që shpjegojnë thelbin e  tragjedive eskiliane, te vepra e Vasil Toles gjejmë të njëjtën përpjekje për të zbuluar përmes veprës homerike viset ku ka lindur dhe vazhdon edhe sot  të ekzistojë isoja-polifonike e Epirit shqiptar.


Autori, duke përzgjedhur nga vepra e Homerit pesë variacione dhe një intermexo, pa e prekur thelbin e saj, na tërheq drejt zbulmit të atyre të vërtetave që ajo i mbart që nga thellësitë e shekujve dhe që e gjejnë shpjegimin në truallin që e lindi dhe vazhdon ta ruajë atë iso-polifoni thjesht shqiptare. Duke gjykuar këto vlera të kësaj vepre që na ka dhuruar studiuesi Vasil Tole, mbështetur mbi një vepër letrare siç është “Osdiseja”, e pashë me interes, përmes këtyre përsiatjeve, t’ua bëj të njohur lexuesve jo vetëm atyre që kanë pasion muzikën dhe që duan të dinë sa më shumë për rrënjët shqiptare të elementeve muzikore që mbart vepra e Homerit, as dhe atyre që kanë pasion thellimin e njohurive mbi një vepër letrare, por të gjithë lexuesve, sepse prej kësaj vepre ata do të mësojnë rrënjët e tyre pellazgjike, siç i mësuan edhe nga vepra e mirëpritur “Enigma” e të njohurit  Robert d’Angely.


”Odiseja”  vlerësohet në këtë studim si një vepër me variacione, ku si temë është kthimi i Uliksit në shtëpi, dhe variacionet paraqiten si politropos, polikromos dhe polifonos 1). 


Udhëtimi nistor është një strukturë tipike nisjeje, nëpërmjet  të cilit njihesh me një botë të panjohur, ku rolin dhe funksionin e udhërrëfyesit e marrin shpesh qeniet hyjnore ose gjysmëperënditë. 


Uliksi pati fillimisht si udhërrëfyese Circen, ndërsa në përfundim të këtij udhëtimi, ai mundi të parashikonte të ardhmen, vetëm falë profecive të Tirezias.


Le të kalojmë tani nëpër ato variacione, që autori me të drejtë i quan të tilla, se ishte vepra e Homerit që ia frymëzoi dhe që ia lë të hapura dyert e kërkimeve të mëtejshme qoftë atij, qoftë dhe studiuesve të tjerë.


Në variacionin e parë “Politropos, Polikromos dhe Polifonos”  autori na zbulon se një nga shtysat kryesore për të ndërmarrë këtë studim, lidhet me atë të vërtetë që e shtyn Uliksin të përballonte ato peripeci gjatë kthimit ne Itakë dhe që nuk lidhen aspak me mërinë e Poseidonit apo me zbritjen e tij në Had, por me faktin e thjeshtë se atij i duhej të dëgjonte një muzikë të papërfytyrueshme, në një kep ku banonin dhe këndonin Sirenat, që me këngët e tyre magjepsëse tërhiqnin detarët drejt shëmbinjve të bregut ku dhe gjenin vdekjen.


Autori zbërthen edhe simbolikën që mbart lidhja e Uliksit pas direkut të anijes, që e sheh si një gurë varri me hijen e tij nën të. 


Simbolikisht muzika e Sirenave vlerësohet si kodi i shpalljes së vdekjes së Uliksit. Duke kaluar ai para Sirenave iu dha mundësia të dëgjonte dukurinë e jashtëzakonshme muzikore të polifonisë. 


Pas një përshkrimi të holllësishëm të këngës së Sirenave vajtore, autori pohon se  kjo veçori tingullore e kësaj kënge e përqas atë me veçoritë e zërave të iso-polionisë shqiptare.


“Me këtë veçori tingullore të Sirenave, na vjen mirë të pohojmë,- nënvizon autori,- se ka një përqasje me mendimet më të përhapura mbi veçoritë e zërave këngëtorë të iso-polifonisë së shqiptarëve…” 


Në variacionin e dytë “Odiseja dhe Sirenat, grishje drejt viseve iso-polifonike”, autori na udhëheq drejt shpjegimit të atyre pyetjeve që i nxori vetë vepra homerike në udhën e tij kërkimore. 


Ai kërkon të shpjegojë  ç’përfaqëson muzika e Sirenave, e cila me efektin e saj të fuqishëm, e detyroi legjendarin Uliks që të mund të rrezikojë jetën e tij dhe të shokëve në brigje të panjohura? 


A ishte kënga e Sirenave një muzikë e shoqëruar apo e pashoqëruar me vegla? Dhe, së fundi, në cilën gjuhë i kënduan Sirenat Uliksit?


Përgjigjet e këtyre pyetjeve autori i gjen duke gërmuar në veprën e Homerit, si ai arkeologu që vazhdon të kërkojë edhe në një vend ku kanë gërmuar shumë të tjerë para tij dhe që sërish nuk mbetet pa nxjerrë në shesh gjëra të reja.


Dhe cilat janë përgjigjet, të cilat autori i zbulon në vargjet e “Odisesë”?


Së pari është hamendimi i tij se në këngën e Sirenave mungojnë veglat muzikore shoqëruese. Për Uliksin nuk qe diçka e pazakontë të dëgjonte muzikë të shoqëruar me vegla. Kënga e tyre ishte në thelb muzikë që lind prej ngashërimeve dhe prej fundit tragjik të pashmangshëm të heroit, parashikuar nga Circea. 


Kjo bindje rrjedh edhe nga të dhënat shqiptare që Sirenat i paraqesin pa vegla muzikore dhe me sjellje karakteristike vajtuese. Kënga e Sirenave, sipas autorit, është polifonia e zërave që vajtojnë e në të njëjtën kohë që këndojnë. Kjo e bën studiuesin të gjykojë se kjo këngë zanafillën e ka te “muzika” që krijohet nga përplasja e dallgëve të detit si dhe nga erërat që oshëtijnë nëpër shkëmbinjtë e ngushticave detare. 


Edhe  tradita muzikore shqiptare e iso-polifonisë dhe e të kënduarit të saj ende vlerësohet nga populli si e mistershme, që mbart reflekset e natyrës, zërat e natës dhe ato të tokës. 


Rëndomë në Labëri thuhet se ka “polifoni të thatë”, që këndohet në mal, si dhe “polifoni të detit”.


Pas këtij gjykimi dhe të tjerave që gjenden të trajtuara në këtë studim, autori na shpie në viset  ku shtrihet në rrafshin gjeografik kjo iso-polifoni. Ajo gjendet në dy zona të mëdha etnografike: në Toskëri dhe në Labëri. Autori na vë në dukje edhe elementet thelbësore që i dallojnë këto dy iso-polifoni. Këto dy zona kanë edhe numrin më të madh të gjetjeve arkeomuzikore. 


Midis këtyre gjetjeve autori përmend “Kultin e Ninfave”.


Ai gjithashtu na përshkruan edhe pikëlidhjen e tipareve të Sirenave me ato të iso-polifonisë, për të theksuar origjinalitetin e kësaj kulture të vjetër shqiptare që ende sot gjallon.Për të na zbuluar se me ç’gjuhë Sirenat i kënduan Uliksit, autori mbështetet në zbërthimin e domethënies së dyllosjes së veshëve të shokëve të tij. 


Shpjegimin e parë e lidh me vendimin për të mos e dëgjuar muzikën dhe zërat e mrekullueshëm të Sirenave. 


Kurse si shpjegim i dytë ai jep në lidhje me “gjuhën e pakuptueshme” të Sirenave nga detarët, por që është e  kuptueshme prej Uliksit, me të cilën ai mund të përjetonte simbolikën iso-polifonike, por dhe frikën dhe ankthin e vdekjes larg trojeve të tij.  


Në variacionin e tretë ne njihemi me vendodhjen e Hadit dhe të  iso-polifonisë, me Sirenat vajtore dhe legjendën e vdekjes së Panit.


Për përcaktimin e vendodhjes së Hadit dhe të Sirenave autori mbështetet në etimoligjinë e emrit Himarë dhe të maleve Akrokeraune, si dhe në relievin bregdetar shqiptar dhe lidhjen që kanë në përmbajtje Sirenat vajtore si paraportë e Hadit. 


Sirenat duke qenë si stihi të vdekjes, janë të lidhura ngushtësisht me Hadin. Kjo ka lidhje edhe me dukurinë muzikore të iso-polifonisë, si dukuri që lind prej vajtimit të të vdekurve.


Vendodhja e Sirenave pranë brigjeve të sotme shqiptare lidhet edhe me legjendën e vdekjes së Panit, vdekje që u lajmërua pranë liqenit Pelod (liqenit të Butrintit). 


Autori thekson se ende, në traditën gojore, e veçanërisht në atë të Himarës, ndeshim portretizimin e qenieve të ngjashme me Sirenat, gjë që e bën më bindës vendodhjen e tyre në këto brigje.


Në intermexon “Mbi artin dionisiak dhe atë apolonian”  autori na jep një vështrim të gjerë të lindjes së artit muzikor, për t’i vendosur dhe bashkërenditur në një truall më domethënës   variacionet e kësaj polifonie.


Në variacionin e katërt “Odiseja, si etnografi dhe folklor mbarëmesdhetar”, autori, duke u nisur edhe nga fjala e urtë “Kënga dhe përralla nuk ka zot”, na jep një përshkrim interesant të  mbartjes  ndër vite në një tekst të vetëm të lëndës homerike, si burim i një arti që kaloi nga ideja e kaosit tek ideja e botës harmonike, nga kulti dhe adhurimi i natyrës te kulti i njeriut, nga ideja e fatit tek ideja e lirisë, nga ideja e zotit tek ideja e njeriut të lartësuar si zot, nga figurat enigmatike te figura të përcaktuara e të individualizuara. 


Një vend të veçantë në këtë variacion zënë edhe përkimet e ndryshme midis artit homerik dhe lëndës së pasur të artit folklorik shqiptar për ta mbyllur me legjendën që reket të shpjegojë lindjen e qytetit të Durrësit. 


Sipas kësaj legjende qyteti i Durrësit u ndërtua prej dy binjakëve Dioskurë të Tebës, këtyre fëmijëve të jashtëligjshëm të Zeusit. Njëri prej tyre, Amfioni, ka qenë mbret i Tebës dhe muziktar i shquar. Sipas kësaj legjende Amfioni ndërtoi muret e qytetit falë fuqisë së lirës së tij, kurse vëllai i tij, Zeti, ishte pjesëmarrës në ekspeditën e argonautëve dhe dëshmitar i ballafaqimit të Orfeut me Sirenat.


Pra, edhe në këtë variacion është prania e Sirenave, ura lidhëse e mendimit të shprehur nga autori  në këto variacione.


Në variacionin e fundit “Profecia e Tirezias dhe udhëtimi i fundit i Uliksit”,  shtjellohet mundësia që jep “Odiseja” edhe pse një vepër epiko-legjendare, në përcaktimin e disa të dhënave gjeografike që zënë vend në vepër. Ndër to me rëndësi vlerësohen nga autori ato vendbanime të mbartura nga profecia e Tirezias, shortarit të Tebës. Sipas historianëve thuhet se në thellësi të maleve të Epirit, Uliksi, duke përmbushur porosinë e orakullit Tirezia, ndërtoi qytetin Bunima. Sipas gjurmimeve etimologjike domethënia e emrit të këtij qyteti ka lidhje me kuptimin e një shtëpie stan. Kurse kuiptimi i emrit Trampyas, përfaqëson simbolikisht vendin ku fjala dhe sendi mund të marrë kuptime të ndryshme, ku rremi i varkës së Uliksit quhet edhe  lopatë për grurë.


Kjo, sipas autorit, ishte shenja që Uliksi  ngulte në tokë  dhe i bënte flijim Poseidonit.


Pra, Uliksi, për të përmbushur profecinë e Tirezias, përshkoi vise malore jo greke, por  iliro-shqiptare, që na bën të mendojmë se ai kishte të ngjarë të njihte dhe të përdorte gjuhën e përbashkët pellazgjike të atyre anëve, kryesisht të atyre epirote.


Në fund të këtyre persiatjeve, duke e ndier iso-polifoninë si një këngë magjike sirenash, si një kaba mëse të pranishme, ju ftoj ta kërkoni dhe ta lexoni këtë libër jo vetëm pse këtu do të gjeni rrënjët tona pellazgjike, por se do ta rikuptoni dhe rizbuloni veprën homerike edhe në një dimension të ri, të panjohur më parë.

1. Shumëformat, shumëngjyrat, shumëzërat.

Familja e muzikantëve Mata

Rreth vitit 1935 në qytetin e Beratit zbret familja e muzikantëve Mata. Ajo vendoset në lagjen Vakëf.


Kjo familje është e lidhur me muzikën popullore që nga stërgjyshërit, të cilët kanë qenë të prirur qoftë si këngëtarë, ashtu dhe instrumentistë të talentuar. Zotëronin fizarmonikën, violinën, klarinetën, llautën, etj.


Në vitin 1870 në familjen Mata lindi në Përmet muzikanti  i talentuar Isuf Mata, gjyshi  i muzikantit  beratas Nadir Mata. I ati i Isufit, Idrizi, ka qenë këngëtar popullor shumë i mirë. Ai zotëronte violinën dhe klarinetën. 


Isufi ka qenë i  pranishëm në gëzimet familjare, në dasma e ahengje të ndryshme. Në moshë pjekurie, me orkestrën e tij, shëtiti në Greqi, Turqi, Rumani, Maqedoni, etj. Punoi në mjaft kabare, buzuqe. Ishte qejflli i madh. Isufi merrte këngëtare nga Greqia, Turqia, Maqedonia dhe i binte  në kazinon e  Shebib Selmanit në Berat. Isufin me Beratin e lidhi krushqia që bëri me Shebibin. Mori të motrën, Hënën, për djalin e tij të madh, Myslymin.


Shebibi ka një rol  të rëndësishëm në ahengun popullor qytetar beratas.


Këtë pasuri muzikore Isuf Mata ia kultivoi që në fëmijëri djemve të tij. 


Isuf Mata vdiq i lumtur në vitin 1945. Në këtë vit lindi nipi i tij Nadir Mata,  që do të vazhdonte stafetën për të cilën Isufi punoi aq shumë. Isufi la djemtë e tij muzikantë: Myslymin, Qemalin, Mehmetin e Flamurin.

Myslim Mata është djali i madh i muzikantit Isuf Mata. Me të është lidhur jeta muzikore e djalit të tij Nadir Mata.


Qemal Mata, i cili lindi në vitin 1965 dhe vdiq në qershor të vitit 1959, rreth moshës 8 vjeç nën kujdesin e të atit të tij mësonte violinën që u bë  pasioni i tij. Në saj të kujdesit të të atit, dëshirës e të përpjekjeve të tij , arriti ta përvetësojë violinën  rreth moshës 13 vjeç.


Më 1947, Qemal Mata shpërngulet nga Berati për arsye ekonomike dhe shkon në Tiranë. Puna e tij si muzikant e bëri me emër. Kështu Qemali punoi në stafin e RadioTiranës. Inçizimet e tij  ndodhen dhe sot në arkivin e Fonotekës së RadioTiranës.


Ka një karrierë të pasur artistike. Ai ka qenë pjesëtar i orkestrinës së filarmonisë së shtetit. Me violinën e tij si artist i madh  ka bërë jehonë jo vetëm brenda vendit, por dhe jashtë.


Por sëmundja e mushkërive bëri që Qemali të vdes në qershor të vitit 1959 në moshë shumë të re, 54 vjeç, kur ishte në kulmin e karrierës së tij si muzikant.


Në familjen e Qemal Matës në vitin 1925 lindi djali i tij Sami Mata. Që në fëmijërinë e tij Samiu u apasionua pas xhezit dhe defit. Arriti t’i bjerë shumë mirë xhezit, që në moshë të re 15-vjeçare.


Meqënëse ishte i martuar, nuk pati mundësi të shkonte me babanë e tij në Tiranë, por vazhdoi të qëndrojë në Berat.


Punonte me orkestrinën në lulishten e qytetit  të Beratit si dhe në klubin “22 Tetori” të asaj kohe. Samiu ka qenë me orkestrantë të dëgjuar, si me Sybi Sadushin, Shefit Hoxhën, Luto Pashën, Jemin Nukën, etj. Samiu  ka punuar dhe në Kuçovë.


Me krijimin e estradës profesioniste të qytetit të Beratit në vitin 1957, mori pjesë në formacionin e orkestrës ku punoi si baterist deri sa vdiq.


Mehmet Mata

Lindi në vitin 1908 në qytetin e Përmetit. Vdiq më 1963 në qytetin e Beratit, rreth vitit 1935.


Ja ç’tregojnë të afërmit e tij:


“Mehmeti duke patur dëshirë për të mësuar violinën, një ditë prej ditësh, kur i ati kishte dalë, e merr violinën dhe mundohet t’i bjerë. Por, duke lëvizur harkun e violinës, siç bënë një fëmijë, me shpejtësi i rrëshqet  nga dora, bie dhe  i thyhet pjesa ku regjistrohen akordet. Kjo gjë e tronditi shumë. I ati kur e pa, fillimisht u shqetësua. Duke mos folur asnjë fjalë, i hodhi djalit të tij që ishte trembur, dorën mbi sup dhe e pushtoi pas vetes me atë dashuri  prindërore.


Mehmeti, i drojtur për fajin që kishte bërë, mendoi se i ati do ta rrihte. Por ndodhi ndryshe. Nga ky çast atij i lindi dëshira, për të mësuar violinën. Kështu me përkrahjen e të atit, ai u bë një violinist i mirë.


Rreth viteve 1940, midis atyre  talenteve që mori Italia, ishte dhe violinisti i talentuar Mehmet Mata.


Mbaroi studimet e  mesme për muzikën. Aty u martua me një vajzë gjermane, Luçien. Studimet e larta i mbaroi në Amerikë me mbështetjen financiare të familjes së gruas së tij. Me kthimin në Itali, u emërua pedagog në konservatorin e Romës e njëkohësisht merrte pjesë në orkestrën simfonike më të madhe të Romës, si violinist i parë. 


Ja ç’thotë violinisti  i madh shqiptar Ibrahim  Madhi:


“Kur isha për specializim në Itali, pata fatin të takoj pedagogun shqiptar Mehmet Mata, i cili na dha një ndihmesë të madhe. Na mbante afër si shqiptar që ishim. Fillimisht nuk na u shfaq si shqiptar. Kjo përkrahje nga ana e tij na befasonte, por vonë-vonë na u shfaq: - Dhe unë, vëllezër, jam gjaku dhe mishi juaj. Jam shqiptar!-Kjo gjë na mallëngjeu. Sytë na u mbushën me lot. Na dukej sikur ishim në Shqipëri. Shkëmbyem shumë mendime. Pastaj  pyeti në se  rron Rushani (djali i të vëllait të tij Myslymit) është vëllai i madh i  Nadir Matës. Unë i përgjigjem, rron dhe është klarinetisti i parë në asamblenë e ushtrisë dhe jeton mirë”.


Por malli për atdheun  e njerëzit e tij e brente Mehmetin. Ai kishte dëshirë të kthehej në atdheun e tij të shtrenjtë, në Shqipëri. Por sistemi e bëri që të mos vijë. Nga dashuria që kishte  për vendin e tij dhe fëmijëve u vuri emrat shqiptarë, vajzës ia vuri emrin Liri, ndërsa djalit Tomor. 


Flamur Mata ishte djali i katërt pas Mehmetit. Flamuri lindi më 1920 dhe vdiq më  1965. Ka qenë instrumentist dhe këngëtar në ansamblin e ushtrisë, i cili ka patur një karrierë të pasur artistike.


 Bastri Mehmeti (Mata), Çerçiz Mehmet Mata

 Bashtri Mehmet Mata është fizarmoniçist i talentuar i njohur në Shqipëri e në botë. Është pjesëtar në ansamblin e ushtrisë qysh në fillim të viteve 1945.


Çerçiz Mehmet (Mata).


Është violinist i talentuar i ansamblit të këngëve e valleve. Ka një karrierë të pasur artistike që nga krijimi e deri në daljen e tij në pension.


Myslim Mata


Në familjen e Isuf Matës rreth vitit 1898, lindi Myslym Mata. Pasioni i tij ishte  instrumentist i llautës. Me ndihmën e të atit, me përpjekjet e talentin e tij, arriti të bëhej i njohur në gjithë Shqipërinë. U martua në Berat me Hënën,  motrën e  Shebibit.


Nuk kaloi shumë kohë, gruaja e tij Hëna vdiq. La tre djem: Rushanin, Et’hemin, Agurin. Myslymi e pa të arsyeshme të martohej me Fiqreten, vajzën e Sali Kalamalës nga lagjja Breg. Me të lindi 6 fëmijë, 4 djem dhe dy vajza. Një nga këta ishte dhe djali  i tyre Nadir Mata.


Aty nga viti 1950, vëllai i madh, Rushan Mata i merr familjarisht në Tiranë. Punonte si instrumentist (klarinetë të parë) në ansamblin e ushtrisë.


Rreth vitit 1959 të dy vëllezërit si Myslymi dhe Qemali shtrohen në spital në një gjendje të rëndë shëndetësore,vuanin  nga mushkëritë. Myslymi  vdiq në shkurt të vitit 1959, ndërsa Qemali disa muaj më pas,  në qershor 1959. Pas 10 ditëve të vdekjes së të atit, familja kthehet në Berat, përsëri  ku gjejnë përkrahjen e dajës së tyre, Laver Kalamalës.


Rushan Mata


Lindi më 1923 dhe banuon në lagjen Vakëf të Beratit. Ishte një instrumentist i mirë në klarinetë. Për këtë ka një meritë i ati i tij Myslymi. Rreth viteve 1950 Rushani thirret ushtar. E merr ansambli i ushtrisë. Ai ishte dhe një specialist i mirë në rregullimin e veglave muzikore. Për regullimin e tyre vinin muzikantë nga mbarë Shqipëria. Ka një karrierë të pasur artistike. Ka dalë herë pas here jashtë shtetit në koncerte të ndryshme.


Agim Mata

Është djali i Rushanit, klarinetist i talentuar. Ka qenë pjesëtar i orkestrës të ansamblit “Migjeni” në Tiranë. Më 1991 emigron në Zvicër ku jeton tani me familjen. Ka tre fëmijë që merren me muzikë.


Et’hem Mata

Lindi  në lagjen Vakëf të Beratit më 1935. Vdiq në vitin 2003, në Vlorë. Edhe Et’hemi ishte një klarinetist i talentuar. Edhe Et’hemi ishte një specialist i mirë për ndreqjen e veglave muzikore. Kishte një dyqan në Vlorë ku merej me to. 


Ylli Myslym Mata është fizarmoniçist. Ka tre djem muzikantë që zotërojnë fizarmonikën si dhe punojnë në tastjerë (organo): Shkëlqimin, Dorjanin dhe Arsenin.


Gëzim Myslym Mata është fizarmonisçist. Edhe djali tij Saimir Mata punon në fizarmonikë e në tastjerë (organo). 


Nadir Mata


Lindi në lagjen Vakëf më 23.10.1945.Dëshira, pasioni, përpjekjet e të atit të tij, Myslimit, bëri që të perfeksionohet në fizarmonikë rreth moshës 17- vjeçare. Në këtë moshë i ati e angazhon në orkestrën popullore të qytetit të Beratit si dhe në Kuçovë.


Në ndërmarrjen  komunale drejtonte aktivitetet e ndryshme kulturore artistike.


Në ushtri ka dhënë një kontribut në organizmin e drejtimin e grupeve artsitike. Me grupet artistike ka marrë pjesë në festivalet që janë organizuar.


Në vitin 1966, pas ushtrisë, fillon përsëri punën në ndërmarrjen e mëparshme dhe merret krahas punës së tij dhe me organizimin e aktiviteteve artistike dhe në ndërmarrje të tjera. Ky aktivitet ka vazhduar deri në vitin 1969.


Nga vitet  1969-1997 Nadiri ka punuar si fizarmoniçist në orkestrën e estradës profesioniste të qytetit Berat. Caktimi i Nadirit në këtë estradë, ishte një vlerësim që i bëhej.


Nadiri u është mirënjohës drejtuesve të muzikës Kristofor Xhokaxhi, Sotiraq Konçi, Xhevdet Dervishi. Kështu nga muzikant amator Nadiri u bë profesionist. Jeta artistike për Nadirin si profesionist në estradën e Bratit ishte shumë e vështirë dhe e lodhshme, por ishte dhe shumë e bukur, me plot suksese.


Jashtë shtetit në koncertet që janë  dhënë,  ka dalë si individ, instrumentist fizarmoniçist me ansamblin “Çajupi” të Gjirokastrës. Po kështu ka dalë dhe ka marrë pjesë në festivalin e Ohrit  të Maqedonisë në korrik 1997. Po në këtë vit në nëntor, me një grup artistik virtuoz, me pjesëmarrjen  e këngëtarëve të mëdhenj Gaqo Çako, Zeliha Sina, Fatime Sokoli, Sali Brari, etj. u dha koncert madhështor në Vjenë të Austrisë. 


Këto pjesëmarrje flasin për vlerat e këtij  muzikanti beratas si dhe për talentin e tij.


Nadir Mata ka një jetë të gjallë artistike rreth 28 vjet në estradën profesioniste të qytetit të Beratit.


Në shkurt të 1997-ës emërohet përgjegjës i seksionit të artit në QKF Berat, ku vazhdon në këtë detyrë dhe sot e kësaj dite.


“Të punosh me fëmijët, -thotë Nadiri, -është një kënaqësi e veçantë. Duhet të hysh në botën e tyre, të punosh me pasion e të arrish suksese.”

 
Për rreth 8 vjet Nadiri ka drejtuar 8 festivale të fëmijëve. Ka marrë çmime dhe si individ.


Ka organizuar e drejtuar aktivitete të ndryshme të Vitit të Ri me fëmijët. Mori pjesë në  takimin e instrumentistëve të vegjël popullorë në Fush-Arrëz në muajin maj 2005. Po në këtë muaj kjo orkestrinë mori pjesë në takimin e instrumentistëve të vegjël popullorë në qytetin e Gjirokastrës si dhe në aktivitetet kombëtare në lojërat popullore të organizuara në Durrës.


Në vitin 2003, nga 17-23 prill, ka qenë i ftuar në Taranto të Italisë, në festivalin e këngës popullore, ku u paraqitën  me një program me këngë e valle popullore beratase nga shkolla 8-vjeçare “Zihni Toska”, në kuadrin e binjakëzimit midis dy  qyteteve. Interpretimi i lartë artistik bëri që të merrnin kupën e festivalit. Kjo kupë ndodhet  në shkollën 8-vjeçare.


Nadiri është edhe pjesëtar i orkestrës frymore të qytetit të Beratit prej një periudhe 37- vjeçare.


Alfred Mata


Lindi më 11.10.1972 në lagjen Vakëf të Beratit. Alfredi si gjithë fëmijët e familjes Mata, ndiqte  babanë e tij Nadirin, që interpretonte këngët e bukura beratase me fizarmonikë.


Pas mbarimit të shkollës 8-vjeçare, Alfredi hyri në shkollën e mesme të muzikës “Ajet Xhindole” të cilën e mbaroi për isntrumentin klarinetë. Por dëshira, pasioni  e shtyti të mësojë fizarmonikën e ta përdorë atë shumë mirë si dhe organon me partiturë nga viti 1988-1991. Alfredi është dhe pjesëtar i orkestrës frymore, si dhe mësues muzike në shkollën “22 Tetori” që nga viti 1998. Ai thotë: “Muzika është jeta ime, pasioni im, me të cilën mbaj gjallë këngën popullore të qytetit tim.”

Stavër Bobo

KULTURE APO KUNDERKULTURE

Fillimi i punes per qeverine Berisha duket se perkoi me fillimin e vitit akademik-mesimor 2005-2006. Ashtu si gjithmone edhe kete here, shkolla shqiptare, universitare dhe parauniversitare, eshte e mbushur plot e per plot me çudira. Nje kaos i vertete. Nje krize identiteti ne te gjitha instancat. Mbi te gjitha ne krize eshte universiteti yne. Universitete qe u kerkohet te dyfishojne numrin e studenteve, kur ne te njejten kohe nuk ka godina, pedagoge, baze materiale. Universitete qe krijohen rishtaz ne çdo 30 km, aq sa nga Gjirokastra ne Tirane vetem Tepelena, Çoravoda dhe Rrogozhina jane pa universitete. Universitete ku behen konkurse dhe dalin gabim rezultatet.Universiteti, shkolla si nje e tere,ne çdo vend te botes se qyteteruar i perket gjithe shoqerise. Eshte i mire apo i keq, i forte apo i dobet, sistemi arsimor, kjo i faturohet gjithe shoqerise. Universiteti dhe parauniversiteti nuk eshte prone private e nje partie, qeverise se saj dhe ca me pak e militanteve te saj. Qe nga individi,qytetari i thjeshte, e deri tek ai qe qeveris arsimin ka nje llogjike, nje domosdoshmeri, te cilen ata nuk mund ta ndryshojne. Kjo me kuptimin qe me shkollen nuk mund te luhet si te duash.Nuk mund ta perdoresh apo keqperdoresh per çdo lloj arsyeje qe bie ndesh me destinacionin: Tempull i Dijes dhe i Shkences. Kushdo qofte individi, ai eshte i detyruar t’i permbahet ligjit, tradites, pervojes evropiane. Nga kjo nuk perjashtohet kurkush.Nuk perjashtohet as Presidenti, Kryeministri, Parlamenti, Ministri i Arsimit, pavaresisht se eshte ne ikje, ne largim apo vjen ne detyre. Kur merr vendim per te liberalizuar universitet, kur hap universitete te reja si ai i Fierit, Beratit apo Durresit as me shume e as me pak do te thote se po ben reforme.Shume mire qe ben reforme, por a eshte reale, e domosdoshme, ne vendin dhe kohen e duhur nje reforme e tille? Reforma behet duke qene ulur,me kembet ne toke dhe jo duke ikur,”ne fluturim e siper”. Perse nuk u mor nje vendim per universitetet, vitin qe shkoi, por u mor sivjet edhe pse kushtet atehere dhe tani jane njesoj? Reforme ne arsim nuk behet “me nje te rene te lapsit”, me “urdherin e peshkut”. Reforma kerkon kohe, kerkon mendim gjitheperfshires, te kualifikuar! Reforma kerkon nje masterplan me Keshillin Kombetar, madje mbarekombetar jo vetem per universitetet. Masterplani ka te beje me miratimin e parlamentit dhe vetem te parlamentit dhe jo te qeverise. Kjo eshte praktika edhe e vete vendeve evropiane. Italia ka vite qe diskuton per reformen e sistemit te saj arsimor dhe akoma ka shume gjera ne diskutim e siper. Ne Gjermani para disa vitesh nen drejtimin e Presidentit te vendit u ngrit nje komision shteteror per reformimin e sistemit universitar, sepse ishte prapa ne raport me SHBA-ne, Francen, Angline. E, pra, reforma behen edhe atje ku pervoja universitare eshte 400 apo 500- vjeçare. Reforma mendohet njehere, pastaj behet. Ne qofte se nuk mendohesh, patjeter do te pendohesh. Ishte befasues mendimi i marre nga qeveria socialiste ne muajin gusht per liberlizimin e universiteteve.Te pakten per opinionin pedagogjik shqiptar ky veprim nuk ishte as i moralshem, as edhe ligjor. Nuk ishte i moralshem, sepse arsimi ne te gjitha shkallet e tij ka qene sektori me i kritikueshem nga vete kreu i ekzekutivit shqiptar Z.Nano. Ne qofte se ka patur diçka ku nuk eshte vene dore, ky ka qene arsimi me gjithe universitetin brenda.Si ai parauniversitar dhe ai universitar ne mos po “bien me koke” po “xhirojne ne vend”. Kur ke kohe dhe e shikon te arsyeshme te besh konference kombetare per mbrojtjen,rendin publik, privatizimet e kushedi tjeter, si nuk u kujtua njeri per te bere diçka te tille per shkollen? Te merresh me shkollen nuk do te thote te merresh vetem me tendera godinash, librash, shkumsash. Vendimi i qeverise per liberalizimin dhe hapjen e universiteve te tjere te rinj nuk eshte as ligjor. Nuk eshte ligjor per faktin se vendoset per diçka qe eshte me se e rendesishme, nga nje qeveri qe nuk gezon mbeshtetjen e shumices se popullit, nga nje qeveri qe nuk rezulton me e votëbesuar. Te habit pastaj fakti se sa shpejt kalohet nga vendimi ne ekzekutimin e ketij vendimi. Interesante, por nuk duhet lene pa thene faktin se, kur qeveria merrte vendim per rritjen e rroges sektorit te arsimit, duhet te kalonin muaj te tere qe mesuesit e pedagoget te merrnin ne dore kete rritje. Ndyshe ndodhi ne universitetet e rinj te Fierit, Beratit dhe Durresit. Universitet qe perfshijne lokalet e leksioneve, konviktet, personelin, stafin pedagogjik, se bashku me faturen financiare, u quajten “pune e mbaruar” qe ne ditet e para pas vendimit te qeverise. Vetem ne Shqiperi ndodh te hapen universitete ne kete fare forme.Universitetet e rinj duhet te kene godinat,gje te cilen ata  nuk e kane. Me ç’te drejte dhe çfare faji kane gjithe gjimnazistet e Beratit, te detyrohen te lene ndertesen e tyre, te rregulluar e mirembajtur me mundime te medha, pse keshtu dashka drejtoria arsimore? Pa parauniversitare nuk ka kurre universitare. Pse u dashka qe per hir te hapjes se nje universiteti fantazme te sakrifikohen nxenes te gjimnazit dhe 8-vjeçares, qe detyrohen te “ngjishen si sardele”ne godinat e tjera,qe me shume ngjajne si burgjet dhe shkollat e riedukimit. Si shpjegohet kjo deshire e madhe per ta kioskezuar dhe ca me keq akoma, per ta “tezgezuar” arsimin e larte? Nje mode pedagogjike vertet “alla shqiptare”. Kemi qene te fundit ne Evrope qe hapem shkollen ne gjuhen amtare. Ishim perseri te fundit qe hapem universitetin. Por siç duket jemi te paret ne kontinent per numrin e universiteteve. Ne vazhdojme te hapim universitete pavaresisht se na duhen apo nuk na duhen. Te gjithe e duam universitetin. Nje qender urbane quhet e tille kur ne te perfshihen banka, shkolla, universitete, gazeta, shumellojshmeri shoqerore.Te hapesh universitet eshte nje ngjarje e madhe per qytetin. Te kesh disa prej tyre perben epoke ne kulturen shkencen e nje vendi. Mirepo çdo gje ne kete bote ka masen e vete. Kur kalon masa, pra, edhe me hapjen e universiteteve, kemi bere te kunderten e asaj qe duhet te bejme. Epidemia universitare ne fushata ose pas fushatave elektorale,as me shume e as me pak, nuk perben me kulture, por antikulture. Eshte nje luks teper i madh per nje vend si yni,qe te kete 15 universitete me 2.5 milione banore qe jetojne aktualisht brenda territorit te shtetit shqiptar. Shpesh degjohet justifikimi se “po hapim universitete te reja, sepse numri i studenteve ne raport me popullsine eshte me i vogel se ne vendet e tjera”. Edhe kjo nuk i pergjigjet realitetit. Po t’i shtosh numrit te studenteve te rregullt ate te atyre me kohe te shkurtuar brenda vendit,se bashku me numrin e atyre qe studiojne ne universitetet e Evropes, shifra mund te jete me e madhe. Argumenti tjeter eshte se ne bejme krahasime me vende qe s’mund te krahasohemi. Ne vende te tjera ka universitete ne raportin nje me 1 milion banore. Ka studente shume, por ka dhe treg pune. Te ne s’ka jo me treg, por as edhe pune. Para se te meremi me politika arsimore, le te meremi me politika punesimi. Shqiptaret para se te meren me arsimin, artin, politiken, shkencen e kushedi se çfare, kane nevoje te hane, te vishen, te kene banesen e tyre. Ne qofte se vertet “na ha meraku”per universitetin, le te shikojme keta qe jane ekzistues. Nga institucione te dijes ata jane kthyer ne vende ku takohen pedagoget, studentet, sekseret, ku behen mareveshje, blihen dhe shiten kurse, teste, konkurse, provime, regjistrime, diploma, grada e tituj shkencore. Tronditesh kur shikon dhe degjon se çfare kontigjente maturantesh regjistrohen ne universitete, sidomos ne ata periferike. Eshte fakt, por sot nuk ka deshire ose nuk shkon njeri me deshire te studioje per shkencat natyrore, as dhe ne Universitetin e Tiranes. E, pra, kush do ta jape matematiken, fiziken, kimine, pas 3, 4 apo 5 vjetesh ne shkollat shqiptare? Fiktiviteti dhe frekuentimi ne te gjithe vertikalen e shkolles sone perbejne, pa e tepruar, katastrofen e sistemit tone arsimor. Per 15 vjet me radhe ajo qe “kemi bere mire, aman mire”, eshte: “hiq e ver mesataren”. Hajde nje minister, ik nje minister, hiq e ver mesataren. Vetem ne prizmin e perqendrimit te tmershem urban qe ka mberthyer Tiranen, mund te diskutohej per t’i dhene zgjidhje universiteteve dhe shkollave te larta ne Shqiperi, por jo krijimit te universiteteve te reja. Shqiptaret ndoshta mund te jene i vetmi popull ne bote, ku dhjetëra e qindra ne dite marrin rrugen e kryeqytetit “vetem per nje firme”. Kuptohet vetvetiu se ç’ndodh me universitetin dhe shkollat e larta. Shperqendrimi urban dhe ai institucional duke nenkuptuar ketu dhe shkollen eshte me imediat se kurre. Si rrjedhoje e zhvillimeve urbane ne nje te ardhme jo te larget zona urbane e Tiranes do bashkohet me ate te Durresit me tiparet e nje megapolisi. Ne kete kendveshtrim zhvendosja mekanike e nje pjese te shkollave te larta nga Tirana ne Durres, pra dhe hapja e Universitetit te Durresit eshte nje ide racionale ne drejtimin e duhur. Por do te ishte e pakuptimte hapja e Universitetit te Beratit, Fierit, qe se bashku me Vloren perbejne nje”zinxhir universitetesh” qe nuk do ta kishin ate rendesi urbane qe ka qyteti i Durresit. Ne keto qytete mund te ishte me racionale hapja e ndonje shkolle te larte me nje drejtim te caktuar, fjala vjen Gjeologji-Nafte ne Fier, cikli i ulet ne Berat, por jo nje universitet, i cili perben nje koncept me te gjere se sa nje shkolle e larte me nje profil.

Anastas Pjetri

Rrëfenjë

Rastësia

E ç’nuk vjen nga rastësia?!… Gjithçka mund të vijë prej saj. Rastësia është ajo që të drejton në jetë, që të përcakton udhën që duhet të ndjekësh edhe kur s’të ka shkuar fare ndër mend për të ecur asaj udhe.


Lidhur me këtë rol të rastësisë, po kujtoj një ngjarje nga jeta ime.


*

Im atë, nga një bisedë të rastësishme që pati me mikun e tij, profesorin e bandës, të nderuarin Hamdi Çavolli, më dërgoi nxënës pranë tij.


Klasa e mësimit, në atë kohë, ishte tek ish-kinemaja e murgeshave, disa metra më lart Xhamisë së Telelkave.


I nisa mësimet e solfezhit me shumë dëshirë. Eca mirë. Në përfundim të tyre, po rrija në pritje të marrjes së veglës.


Një nga këto ditë, profesori, me besim tek unë, më la vetëm në klasë duke më dhënë disa detyra shtesë. Pasi më porositi që të mos i prekja veglat, se ka nga ato që janë delikate dhe mund të prishen, u largua i qetë.


Nga kurioziteti, nuk i qëndrova fjalës së profesorit. Fillova t’u bija të gjitha veglave një e nga një. Pa dashje prisha pipëzën e klarinetës. I shqetësuar e mbylla klasën dhe u largova me mendimin për të mos u kthyer më. S’kisha si i dilja përpara profesorit. I tregova tim eti ç’më kishte ndodhur. Edhe pse profesori më kërkoi disa herë, unë mbeta në vendimn tim.


Shok klase kisha Sotir Konçin. Ishim në klasën e gjashtë të shkollës së Mangalemit. I tregova ç’më kishte ndodhur dhe i dhashë mendimin që të shkonte ai në vendin tim që mbeti bosh..


Sotiri u regjistrua që atë ditë. Dhe ai talent që flinte tek ai, papritur u zgjua. Ai më pas vazhdoi edhe studimet e larta në Bullgari dhe u bë një mjeshtër i obojes dhe një muzikant shumë i njohur.


Ajo udhë që e nisa unë rastësisht, nuk më nxori në krye. Në krye ajo nxori Sotirin. Nëse s’do ta kisha lënë atë udhë, vallë do të ishte bërë ai muzikant? 

Po ja që rastësia të ndjellë në udhën që duhet të ndjekësh. Dhe ti e ndjek atë fillimisht pa e ditur se ke shkelur në udhën e duhur dhe vjen një ditë që e sheh se ajo udhë e nisursi rastësisht të ka nxjerrë në krye.

Agim Mehemeja

Sportdashësit për “Tomorin”

Ah ky futbolli!


Ka njerëz që nuk shqetësohen shumë  se si shkon futbolli. Kur punët ecin keq me futbollin, unë them si lum ata. Por ja që unë dhe shumë të tjerë jemi infektuar me tifon e futbollit e pa të nuk mund të kem kënaqësi.


E ndjek për ditë stërvitjen e ekipit në stadium, po ashtu sikundër vite më parë kur luante Kovaçi, R.Kokalari, Mile etj nën  trajnerin Mukli.


Nga sa kam parë, më kujtohet ekipi i fazës së parë të kampionatit të kaluar kur në përbërje kishte futbollista cilësorë. Kjo na shton besimin se “Tomori” do të ngjitet në Ligën superiore dhe nuk mendoj që të përsëriten gabimet që u vunë re në fazën e dytë ku u larguan disa futbollistë cilësorë. I uroj ekipit start të mbarë me Butrintin!

Nasho Kumati

Sportdashës.

Ardhja jonë në stadium varet nga ju.


“Tomori” ka përbërje të mirë, trajnerë me përvojë që e çuan “Tomorin” vite më parë në lartësinë e nënkampionit. Po kështu do të them edhe për z. Edmond Malodhari që është angazhuar për të ndryshuar gjendjen në përgjithësi të futbollit në Berat. Dhe këto, padyshim se përbëjnë garanci për arritjen e suksesit në këtë kampionat të ri.


Unë kam besim se “Tomori” nuk do të zhgënjejë sportdashësit e tij e po të ndodhë kështu të jeni të sigurtë se ne do t’u ndjekim, do t’u inkurajojmë dhe do të mbushim shkallët e stadiumit.


Rasim Shehu

futbollist veteran i “Tomorit”

Malli për futboll

Nuk shkruaj për mallin e sportdashësve tanë që kanë për futbollin në përgjithësi, por për mallin që ata kanë të shikojnë ekipin e “Tomorit” kur luan, sepse sa për futboll ata shikojnë gati çdo ditë në ekranet e televizionit, por asnjëherë “Tomorin”

Tatëpjeta e “Tomorit”


Kanë kaluar më shuëm se 7 muaj që sportdashësit nuk e kanë parë ekipin e “Tomorit” qysh në mesin e fazës së dytë të kampionatit atëherë kur “Tomori” mori tatëpjetën. Në  fundin e fazës së parë të kampionatit “Tomori” kryesoi tabelën. Sportdashësit e mblodhën mendjen, u gëzuan dhe e kaluan Vitin e Ri me shpresë për arritje të reja. Por jo! Mbas tri takimeve të fazës së dytë, ekipi zbriti në vendin e dytë, pastaj në vendin e tretë, në vendin e katërt dhe ju siguroj, se në se do të kishte më ndeshje kampionati, “Tomori” do të kalonte në kategorinë e dytë.


Ishte një kampioant që do të mbahet mend për nivelin jo të mirë të ndeshjeve të “Tomorit” në fazën e dytë, për zhvillimin e ndeshjeve me stadiume të boshatisura. Ndodhi kështu se futbollistët cilësorë që përbënin ekipin në fazën e parë nga që nuk u trajtuan dhe nuk u vlerësuan mirë, u larguan një e nga një. Ekipi u plotësua me futbollistë të stolit, të cilëve u kërkohej më shumë se sa i kishin aftësitë.


Futbolli i “Tomorit” me shoqëri aksionere.


Nejse, iku edhe ky kampionat si dy kampionatët e mëparshme, pa bërë hapa përpara. Pas kampioantit nisën polemkat, mbledhjet, konsultat, takimet e shumta dhe të shpeshta për të gjetur rrugë se si e qysh në futbollin  të bëheshin ndryshime. Koha ecte por problemet nuk po zgjidheshin pasi konkluzinet që dilnin nga ato ishin kontradiktore. Më së fundi u hap drita jeshile, u gjet një zgjidhje, u shfaq shoqëria aksionere e cila u miratua. Edmond Malodhari sportdashësi i futbollit ashtu si më parë.


“Tomori” premton


Zgjidhje me vonesë e këtij problemi ka bërë që drejtuesit e futbollit, trajnerët, futbollistët të bëjnë përpjekje që të paraqiten më së miri për këtë kampionat me qëllim që sportdashësve t’i plotësohet dëshira për kalimin në ligën superiore.


Në bisedë me trajnerin Theodhor Arbri, mësova èër gjendjen e mirë të ekipit për të cilët ka ndikuar edhe zhvillimi i merkatos i studiuar. Nuk kemi rendur pas emrit të futbollistit për ta afruar në ekip, më thotë trajneri, por pas nivelit cilësor dhe rendimentit që ai ka demostruar në ekipin ku ka marrë pjesë. Duke vlerësuar këtë fakt, po vëmë re se punët po na ecin mirë. Jo vetëm kaq, stërvitja dhe 3 takiemt e kontrollit që kemi luajtur me “Flamurtarin” 1-0, me “Besën” 0-1, me “Çlirimin” 3-2, treguan se ekipi në prag të kampioantit paraqitet mirë. Krahas kësaj, kemi vlerësuar edhe përgatitjen e futbollistëve të rinj që do të aktivizohen me ekipin, pasi është një udhëzim i ri ky për kampionatin e ardhshëm.


Starti i kampionatit “Butrinti”- “Tomori”


Kampioanti kombëtar i kategorisë së parë nis ditën e shtunë. Marrin pjesë 12 ekipe (8 janë të kategorisë së parë nga viti i kaluar), 2 ekipe të ardhur nga kategoria e dytë dhe 2 ekipe qëzbritën nga liga superiore). Pa dashur të nënvlerësojmë ekipet pjesëmarrëse, mendoj se ky kampionat është më i parashikueshëm për ekipet rivale që ka shans të hyjnë në ligën superiore pasi do të jenë jo pak por katër, kështu “Flamurtari”, “Tomori”, “Apolonia”, “Luftëtari” e ndonjë tjetër do të jenë nivelet kryesore, sigurisht duke përjashtuar edhe ndonjë surprizë që nuk mungojnë në futboll.


Përbërja e “Tomorit”


“Tomori” në përbërjen e vet ka më shumë në numër futbollistë të ardhur nga klubet e tjera sportive të vendit. Kështu janë Gjondeda (Tirana), Lika e Prela(Besëlidhja), DAlipi e Boriçi (Lushnja), Shehaj (Luftëtari), Bubeqi( Besa), Bardhi (Flamurtari). Novi. Në përbërje të ekipit janë futbollistët beratas Haliaj, Lako, Kurti, dy Arbërit, Gersi dhe i riu Polizoi.


Trajnerë Kristaq mile e Theodhor Arbri.

Vlash Pambuku

Nostalgji për këto dy ekipe


Janë dy foto të fotoarkivit të gazetarit Vlashi Pambuku. Foto na kujtojnë ekipet cilësore, futbollistët cilësorë që kanë ata në përbërje dhe rezultatet që këto ekipe kanë dhënë në veprimtari kombëtare.

1985, ekipi i “Tomorit” para takimit me ekipin kombëtar, takim i përfunduar 3-1 për “Tomorin”.

1999, ekipi i “Tomorit” nënkampiona i vendit, pjesëmarrës në aktivitetin ndërkombëtar për kupën INTERTOTO.
Vlash Pambuku

